
GO TLOGELA TŠOHLE

 Le ka dula. Ke be ke nyaka gore mantšiboa a mabotse go
bohle. Ke thabile kudu go ba mo bošego bjo. Ke no sema

se go ba monyetla wo mobotse go ba mo, kereke ye ya go ratega
ye mpsha, go rapela Morena. Re be re le lebeletše pele go ye, go
tšwela ntle mo, nako ye nngwe, nako ya kopanelo le batho, le go
ipshina ka ditšhegofatšo, le go tshepa gore re tla ba tšhegofatšo
go lena batho. Gomme bjalo ka ge beke e thoma go ya pele bjale,
gomme fao re a tseba khonferentshe e tla godimo bjale, go thoma
Labone.
2 Ke sa tšwa go kwa ka morago ga sekgalela se, ka Ngwanešu
Williams, gore re ne semaka se se botse sa Labone bošego.
Ngwanešu Oral Roberts o ya go ba le rena, go bolela, Laboraro
bošego. Seo ka nnete e tla ba semaka se sebotse go rena bohle, ka
gore Ngwanešu Oral ka nnete ke seboledi sa kgapeletšo. Gomme
e tla ba mo gobotse go tla go mmona, ka bonna, gape, go šišinya
seatla sa gagwe.
3 Gomme re be re le ka Tempe bošego bja go feta, ka Assembly
of God, ke a dumela e be e le, godimo kua. Gomme—gomme ka
nnete re bile le nako ya go makatša bošego bja go feta ka Tempe.
Gomme re be re ne nako ye botse ka go kereke ye nngwe le ye
nngwe ye re e etetšego mo ka tikologong ya Phoenix, le gape
godimo ka Tempe. Gomme re no leboga dilo tše kudu, go fihla
re šitwa go e tšweletša.
4 Ka sewelo kudu ke hwetša sebaka go dira se, go no tla bošego
ka kerekeng ye nngwe le ye nngwe, le go bolela le batho le banešu
badiredi. Gomme e mpha sebakabotse se sennyane go hwetša go
hlagiša go leboga ga ka go batho ba, dikereke tše tšamaina tša go
fapana le dihlopha tša batho. Ka gore, ke, ke bathekgi ka tšhelete
ba bagolo ntle ka tšhemong, ka ditšhemong tša ka ntle le kae
kapa kae, gomme ka tsela ye ke kgona ka mokgwa wo mongwe
ke hwetša sebaka se sennyane go hlagiša ka fao ke ikwetšego ka
bona, ka ditebogo.
5 Gomme re be re le ba ba ikemego gomme le…ke a dumela,
Church of God, Assemblies, le ye nngwe le ye nngwe e tee;
gomme, mošwamawatle, Foursquere, Church of God, Assembly
of God, le Jesus Name. Gomme, tšohle tša tšona, tšohle di no
bonala e le batee ge re etla mmogo go ba le kopano ka kua
godimo ga mabala a ntwa. Gomme, le a tseba, mo gae go ka no
ba dikgopolo tše re ka fapanago ka go tšona, eupša ge go etla
ka lebaleng la ntwa, gobaneng, ga go diphapano nako yeo. Le
a bona?
6 Ke godišeditšwe ka lapeng le legolo. Fao go be go le lesome la
bana. Gomme rena bašemane re be re eya ka jarateng kamorago,

gomme re be re tla lwa yomotee le yomongwe, oo, nna. Bašemane
ba senyane, mosetsana o tee, gomme re be re tla lwa ka nnete.
Gomme yo motee bokaonekaone a se tope yo motee wa rena, ntle
jarateng ya ka pele, ka gore, ba topile yo motee, ba bile le ba ga
Branham ba be ba etšwa mo gohle. Ka fao ke nagana gore ke ka
tsela ye e lego ka bana baModimo, Kereke.
7 Fa mengwaga ya go feta, ke be ke le ka Houston, gomme
re be re ne kopano ye kgolo. Gomme godimo le…Ke be ke
ne bathekga ka tšhelete ba mmalwa fao; Ngwanešu Raymond
Richey, le—le Assemblies of God, le—le batho ba Jesus Name, le
bohle ba batee ba go fapana. Gomme re be re ne kopano ye kgolo.
Gomme re be re le Ntlong ya Mmino. Gabotse, re be re dudišitše
e ka ba dikete tše seswai, ke a thanka.
8 Gomme fao go be go lemo—momodiredi waBaptist yo a bego
a nyaka go ntlhohla ka ngangišanong, ka Beibele, gore phodišo
Kgethwa e be e se therešo. Gabotse, ke be ke kgabotše bontši bja
seo. Gobaneng o loba bošego ka mosedumele yo motee, ge fao go
le ba dikete ba dutše gore ba rapelelwe, le a bona? Ka fao ka gona
a e bea ka lephepheng, gore ke be ke boifa go e dira.
9 Gomme mokgalabje Ngwanešu Bosworth, yo a bego a le
kgauswi le mengwaga ye masomeseswai ka bokgale, a re, “Oo,
ntumelele ke e dire.”
10 Gomme ka gopola ka Kalebe, le a tseba, “A ke tšee thaba ye.”
Ka fao ka re, “Ngwanešu Bosworth, ke—ke be ke sa go nyake o
ngangana. Kriste ga a nyake rena Bakriste re ngangana mongwe
le yo mongwe. Ge monna e le mosedumele, gobaneng, e no ba
mosedumele, seo ke ka moka. Fao ga go selo o ka kgonago go se
dira ka yona.”
11 Gomme ka fao a re, “Gabotse, se e lego sona,” a re, “ge re
tloga, ka morago bona ba bea yeo ka lephepheng,” a re, “ba tla
re re no ba sehlopha sa, le a tseba, sa go se tsebe se re bolelago ka
sona, feela go šomela maikutlo godimo.” A re, “Ke duma gore
o tla mpha sebakabotse.” Gomme ka mo lebelela a eme kua,
gabotse mengwaga ye masomeseswai ka bokgale, gomme a no ba
le boitshepo ka go Lengwalo lela.
12 Ka re, “Gabotse, Ngwanešu Bosworth, ge o ka mpha seatla
sa gago gommewa tshepiša o ka se ngangane.”
13 A re, “Oo, nka se ngangane.” Ka fao a ya go theogamaterapo,
go botša mmegi.
14 Gomme nnete, le tseba ka fao maphephe a kgonago go e
fofiša, le a bona. “Boya bja tša kereke bo tla fofa,” le a tseba.
15 Re ile ra hwetša stediamo, lepatlelo la semenyamenya,
gomme bošego bjo re bile le e ka ba batho ba dikete tše
masometharo ntle. Gomme ka gona e ile go laetša fao, gore
batho ba tlile ka gare ka difofane, ditimela. Ke a le botša, ba be
ba nametše dikamela tša morota o tee, dikamela tša merota ye

mebedi, le dikamela tša merota ye meraro, eupša tšohle di be di
enwa a sediba sela mo go lego sekgoba sa rena bohle, go swana.
Se sengwe le se sengwe se be se le mmogo. Gomme gwa ya…Ke
nno hwetša tšhegofatšo ye kgolo go tšwa go seo, go nagana bjale.
Le a bona, ge ka nnete ngangego e etla, fao go be go le selo se tee
re bilego naso go swana, rena bohle re be re dumela ka go Moya
wo Mokgethwa le phodišo Kgethwa. Ka fao mongwe le mongwe
o tla ka gare go fa kabelo ya gagwe.
16 Ka fao re tseba se se diregilego bošego bjoo, ka fao Moya
wo Mokgethwa wa go thopa. Gomme seo ke ge Morongwa wa
Morena a tlile fase. Ba tšere senepe sa yona. Gomme—gomme ka
gona e ile go tloga fao go ya Washington D.C., bjalo ka tiišetšo.
Ka gona, ka morago ga fao, sa tšewa ke diteko le dilo. Gomme
George J. Lacy, hlogo ya FBI, o ngwadile godimo to—to tokomane
ka sona. Gomme ke hlogo ya ditokomane tša go gatiša menwana
tša—tša FBI. “Ka go felela e be e le Sephedi sa ka godimo ga
tlhago. Seetša se rathile lentshe. E be e se saekholotši.” O rile,
“Ka mehla ke be ke bolela gore dikopano tša gago e be e le
saekholotši, le nna. Ke be ke gopola gore o be o bala monagano
wa batho bale.” O rile, “Eupša leihlo la motšhene la khamera ye
le ka se tšee saekholotši, Mna. Branham. E rathile lentshe.” O
rile, “Se mo.”
17 Ka fao, ka gona, Se tšerwe. Se tšerwe pele ga fao, le makga a
mmalwa kamorago ga fao. Feela, ke leboga kudu go tseba. Batho
ba bantši mo ba bone senepe seo. A ga la dira? [Phuthego e re,
“Amene.”—Mor.] Ke a thanka, oo, ba bantši ba lena ba naso.
18 Ke thabile kudu go tseba gore le ge mosepelo wola wa
Pentecostal ka go letšatši le la mafelelo o boletšwe, eupša, ke a
le botša, ka go tšea histori ya Beibele…
19 Ke sa tšwa go tla go kgabola hi—hi histori ya kereke,
mengwaga ya mafelelo e sego mekae, go tloga go lehu la
moapostola wa mafelelo, Johane, mo sehlakahlakeng sa…ge
a tlogetše Sehlakehlake sa Patimo, le go tla ka gare gomme—
gomme a fetša go ngwala Dipuku le go Di bea mmogo. O be a
beilwe ntle kua ka gore o be a tšea Sengwalwa sa baapostola
gomme a dira Beibele go tšwa go Sona. Gomme ke ka baka leo
a go tšewa go ya go Sehlakehlake sa Patimo. Ka morago ga go
apewa ka gare ga kirisi mosegare le bošego, gomme bammea ntle
sehlakehlakeng. Gomme a kgoboketša Dipuku mmogo. Gomme
ntle le seo, Modimo o mo file Puku ya mafelelo ya Beibele,
Kutollo.
20 Gomme ka gona go tla morago, ke thomile go tšwa go histori
ya gagwe kua, gomme ka gona le go wa gagwe…yo motee wa
balatedi ba gagwe, Polycarp, Ignatius, le ba bantši ba bona, pele
go theogela go Martin, Irenaeus, Justus, Mokgethwa Columba,
go ya pele go kgabola, go theogela ka go lebaka la leswiswi, le go
kgabola, le go hlatlogela ka go—go Lutheran, leWesley.

21 Gomme ke tlile ka hwetša ntle gore, ge e sa le go tloga go
matšatši a baapostola, ka go yohle mešomo ye megolo yeo ya
Moya wo Mokgethwa, ga go le wo motee wa bona a phalago
mosepelo wo wa mafelelo wa Morena, mo ka matšatši a a
mafelelo. Ga re e lemoge, bagwera. Fao go dilo tše di diregago
bjale tše di ka kgonago go netefatša Modimo, go swana le senepe
sa—sa Kriste, thwi le rena, tše ba bego ba se ba hlamišwa go e
dira ka tšona, ka go wona matšatši. Eupša bjale monna o leka go
fihlelela se sengwe, go tšea go tloga go Modimo, gomme Modimo
o tšea phihlelelo yeo ya go swana le go inetefatša ka Seyena ka
yona. Ka fao e no ba…O ka se tsoge wa ba pele ga Modimo, ka
gore Ke mokgonatšohle, motlalagohle, wa go se felela. Fao ga go
tsela ya go tloga go yona. Re no ba ba go kokobela le goMo direla,
ke selo se sekaonekaone kudu ke tsebago go se dira.
22 Ke ne dihlong, eupša ga ke dumele ke tseba leina la modiša,
mo ka kerekeng. Ke…[Ngwanešu Griffith o bolela leina la
gagwe—Mor.] Ngwanešu Griffith, ka nnete ke thabile go kopana
le wena, ngwanešu, le nako ya go tla mo le kopanelo ye, go ba le
wena, go…
23 Ka mehla re rata go e bolela ka mokgwa wo, go bao ba etago
ka metheogeng ya Letšatši, ka gore re baeti mo, basetsebje. Re
bolela gore le ga se legae la rena. Re dipeu tša Abraham, “Re
nyaka Toropokgolo yeMoagi leModiri wa yona e legoModimo.”
24 Ye ke naga ye botse. Ga ke nagane go ne se sengwe sa go
swana nayo, ke ilego ka se bona. Gomme go sepela botse kgauswi
le setšhaba se sengwe le se sengwe lefaseng, gomme ga se kake ka
bona selo ka Europa, Italy, Asia, kae kapa kae ka Bohlabela, se
se kilego sa bapetšwa le Phoenix, Arizona. Bjale, seo se gabotse.
Ke lefelo le le botsebotse ke ilego ka le bona. Eupša, oo, le tla
lebega bjalo ka moedi, godimo ka thoko ga se se tla bago ka go
Miliniamowomogolo wola. Ka fao re—re…
25 Le ga se legae la rena. Re nno falalela mo, gomme re tlile go
ba le kopanelo ye mmogo.
26 Ke tšhegofatšo go nna go bamo le go bona kereke yaModimo
e atlega, moago wo moswa, le go ya pele. Modimo a fela a le
šegofatša lena batho! Botegang goKriste. Dulang le le ba therešo
go modiša, gomme šomang mmogo, yo mongwe le yo mongwe
seatla ka seatleng, ka gore ke a dumela go Tla ga Morena go
ka pela.
27 Bjale, feela pele re batamela Lentšu, a re batameleng
Mongwadi ka thapelo, ge re inamišitše dihlogo tša rena
lebakana feela.
28 Feela pele re rapela, ka dihlogo tša lena le dipelo di
inamišitšwe, a go ne kgopelo kamo ya thapelo, gomme o tla e dira
e tsebje ka seatla sa go phagamišwa, feela ka pelong ya gago o
hloka se sengwe, gomme e re, “Morena Jesu, nkgopole”? Morena
o bona seatla se sengwe le se sengwe. Ke ne nnete.

29 Tate wa rena wa Magodimo, re thabile gore re kgona go
Go bitša “Tate,” Mohlodi yo mogolo wa magodimo le lefase,
Elohim yo mogolo, EL-Shaddai, Mofi wa Maatla, Mofepi, yo
Motee molekanela gohle. Gomme ka Morwa morategi wa Gago,
O re boditše: ge re ka tla go Wena, le go kgopela eng kapa eng, re
šomiša Leina la Gagwe, gore O tla bona gore se filwe. Gomme,
Tate, re a dumela gore se ke ka mabaka. Ge re kgopela se sengwe
se se bego se fošagetše, re ka se kgone go ba le tumelo go dumela
gore se tla arabja. Eupša ge re ka kgona go puruputša dipelo tša
rena bošego bjo, ga re kgopele se sengwe se se fošagetšego, eupša
seo se lokilego, ke gore, O tla re lebalela tšohle dibe tša rena le
dikarogo, ka gore therešo,Morena, seo ke selo samathomo.
30 Ga re nyake go leka go tsena ka Bogoneng bja Gago le sebe
godimo ga rena. Ka fao, ka go tseba gore, letšatši ka letšatši,
mathata le dilo tše di re nyamišago, tšeo le bile di ka se elegego
šedi kamonaganongwa rena beng, eupša, ge re etla go nagana ka
Modimo yo mokgethwa, Yo ebile le Barongwa e lego ba ditšhila
sefahlegong sa Gagwe, gona re a tseba, Morena, gore ga re ne
ebile le sebaka ntle le ge re ka tla ka Madi a Jesu Kriste, gomme
ka gona re bana ba Modimo. Diphošo tša rena di tshedišwa
mahlo, ge re ipolela tšona.
31 Gomme ke a rapela, bošego bjo, Tate, gore o tla šegofatša
phuthego ye yeo e phagamišeditšego diatla tša bona godimo. O
tseba se se bego se le ka morago ga se sengwe le se sengwe se
tee sa diatla tšeo: kgopolo, tumo, le—le lebaka le morero wa go
phagamiša. Ke a rapela gore O tla fa yo mongwe le yo mongwe
yo motee kgopelo ya bona.
32 Gomme bjale, Tate, re rapelela kereke ye. Re thabile kudu,
ka, lefelo le. Ge re bala morago ka matšatšing a peleng, mo
Bakriste ba bego ba hloilwe kudu, gore ba be ba bile ba sa kgone
go ba le kereke. Gore, ba be ba dila kudu, ba be ba ba bile ba
sa kgone go aga e tee ge ba be ba se nayo, gomme go bona yeo,
goba, go ba le sebakabotse go dira. Gomme bjale, lehono, go bona
tše kgolo, tše kaone dibopago di eya godimo, tša go hlweka, mo
batho ba lego, go kgona go tla ka gare le go rapela Modimo. Re
leboga se. Gomme le go itira sehlabelo seo, batho, ka dikarolo tša
bona lemeneelo le—le dimpho, ba agetšeMorena ntlo ye.
33 Bjale, Tate, Modimo, ke a rapela gore O tla šegofatša modiša
wa yona,matikone a yona, bahlokomela phahlo ba yona, le leloko
le lengwe le le lengwe le le tlago mo. A nke e gole, le go gola, le
go gola. Gomme a nke, go tšwa kerekeng ye, go thome tsošeletšo
ya fešene ya kgale ye e tlago go swiela moedi, go kgabola le go
kgabola. A nke go be le maswao le dimaka go tšwa kerekeng ye,
tša phodišo, phološo. A nke e be ntloseetša go setšhaba sohle. E
fe, Morena.
34 A nke, go tšwa lefelong le, go ye bareri ba bakaone, banna
ba baswa, pitšo ya Modimo ka bophelong bja bona, go ya

mapatlelong a thomo, kae kapa kae ba tla bitšwago. E fe,
Morena.
35 Gomme bošego bjo, ge re sa kgobokane mmogo, a nke Moya
wo Mokgethwa o tle, o tsene ka Lentšung, gomme o no bjala Peu
ka pelong ye nngwe le ye nngwe e lego ka mo. A nke rena ka
tumelo re E nošetše, mosegare le bošego, go fihla E golela ka go
mehlare ye megolo bakeng sa letago laModimo.
36 Fodiša motho yo mongwe le yo mongwe a babjago, Morena,
yo a legomo bošego bjo. Phološamotho yomongwe le yomongwe
a lahlegilego. Tliša morago bakgelogi bohle. Gommempshafatša
le go tlatša gape bao ba bego ba tladitšwe pele. E fe, Morena,
ka gore ke kgopela se Leineng la Jesu Kriste, Ngwana wa Gago.
Amene.
37 Bjale, ke nno latelwa gannyane, bjalo ka mehleng. Ebile
kgolekgole ntle mo bošego bjo go feta ka mo ke bego ke go
letetše go ba.
38 Gomme ka fao re, gosasa bošego, ka lefelong le lengwe. Ke a
thanka ba šetše ba e tsebišitše. Gomme bjale, ge o na le kereke
kerekeng ya gago mong mo, gosasa bošego, o se ke wa tla tlase.
Eupša ge o se ne kereke, re tla thaba go ba le wena. Ka mehla re
nyaka batho ba dula mafelong a bona a mošomo, go sa kgathale.
Ge kereke e bulega, lešole le lengwe le le lengwe le swanetše go
ba ka renkeng ya gagwe le ka lefelong la gagwe.
39 Gomme ka fao re mo re etile gomme re ne nako ye kgolo,
feela pele ga—ga khonferentshe ya Banna ba Kgwebo. Gomme
bjalo ka ge ke šetše ke tsebišitše, Ngwanešu Roberts o tla ba mo
go bula tirelo, ya Labone bošego. Re tla thaba kudu go kopana le
Ngwanešu Roberts. Gomme ka gona ke a nagana, mohlomongwe
Labohlano, Ngwanešu Velmer Gardner o ya go ba mo. Ga ke
tsebe ge eba o tla be a bolela bošego bjoo, goba aowa.
40 Gomme ke nagana gore e filwe nna, go ba fao ka Mokibelo
mosong, go difihlolo. Gomme ge e le thato yaModimo, gomme go
nna go bolela Mokibelo mosong, ke nyaka go tšea hlogotaba, ge
e ka ba, ge e le thato ya Modimo:Monna Wa Ngamengame Kudu
Nkilego Ka Kopana Le Yena. Ka fao, gomme—gomme ka gona,
Lamorena ka morago ga sekgalela, ke ya go bolela gape. Ka fao
ge o le…Bjale, kaMokibelomosong, ga go kereke, bjalo ka ge ke
tseba. Gomme Lamorena ka morago ga sekgalela ga go kereke,
bokgole bjo ke tsebago.
41 Bjale, pele ke thoma, ke lebetše ke…Aowa. Ke a dumela
Billy o boletše gore o fa ntle tšohle tša dikarata tšeo tša thapelo.
A ke therešo? A go dikarata tša thapelo di fiwago ntle mo
bošego bjo? Gabotse, o fa karolo ya tšona ntle, ka kerekeng
ye nngwe, bošego bja go feta, ka gore ke—ke swareletše batho
botelele kudu.
42 Ke mohuta wa go rera nako ye telele, diiri tše tshela goba
tše seswai, se sengwe sa go swana le seo, nako ye nngwe, ge ke

tatologela godimo. Bjale, ga ke…Bošego bjo, ga ke nepe go rera
ka godimo ga seripa sa yeo. Feela…Ka fao ke gopotše gore re fa
ntle dikarata tša thapelo, gomme ka gona re…le ka kgona go ya
gae gare ga bošego, le go bjalo, ka fao ka gona kamorago ga go ba
le mothalo wa thapelo. Ka fao, ge e no ba seripa sa tšeo. Gomme
ga ke tsebe kudu, eupša go no ntšea botelele go bolela se ke se
tsebago. Ka fao, se ke se tsebago, ke rata go se bolela gabotse,
ke no tšea nako ya ka ka sona, le a tseba. Ke mo go botse. Ke be
ke no goka fao, ka gore ke—ke tla leka go ba ntle, metsotso ye
mengwe ye masomennetlhano, goba se sengwe, go mothalo wa
thapelo.
43 Ke no ba le le lennyane, Lengwalo le tee mo bošego bjo ke
nyaka go le bala, le go tšea hlogotaba, gomme ke rapela gore
Modimo o tla le šegofatša. Ge o nyaka go le bala ge o fihla gae, le
ka goMareka, ya 10 tema gomme ya 28 temana.

Ka gona Petro a thoma go re go yena, Bona, re tlogetše
tšohle, gomme re go latetše.

44 Bjale, ke rata go tšea hlogotaba, go aga tshwaragano ye
nnyane godimo fao, ya: Go Tlogela Tšohle. Gomme ka gona, ka
dinakwaneng di se kae, re tla rapelela balwetši. Gomme bjale,
lena ba le tlwaelanego le Mareka, ya 10 tema, bokamorago bja
yona. Feela…Jesu o be a bolela, morago, ka tlhalo.
45 Gomme ka gona gape O bile le selo se se rathago kudu go
direga. Fao go bilemonna yomoswawamohumi a tlilego a kitima
go Yena, gomme a re, “Mong yo Botse, nka dira eng go ba le
Bophelo bjo Bosafelego?”

Gomme Ommoditše. “Boloka melao.”
46 Monna yo moswa o rile, “Ke dirile se go tloga bosweng bja
ka.” Goba, “Melao efe?” Gomme A mmotša ye e bego e le yona.
Gomme a re, “Ke dirile se.”
47 O rile, “Eupša o hlaelelwa ke selo se tee. Ge o nyaka go
ba le Bophelo bjo Bosafelego, phethagala, gona rekiša tšohle o
nago natšo gomme o fe badiidi. Tšeela sefapano sa gago godimo
gomme o Ntatele.”
48 A re latelengmonna yomoswa yola feela dinakwana di se kae
pele re tsena hlogotaba, go fa bokamorago.
49 Bjale, le a bona,monna yomoswa yola o kgopetšwe go tlogela
tšohle, eupša o ganne go e dira. Gomme dinako tše dingwe ge re
šomiša katlego le mahumo, le go ya pele, “katlego,” eupša monna
yo moswa e be e le monna yo moswa wa go atlega gomme go le
bjalo o be a se ne Bophelo bjo Bosafelego. Ka fao, dinako tše
dingwe, katlego ga e re kamehla goreModimo o a šegofatša.
50 Eupša a re mo lateleng. Re mo hwetša mo bjale ka bosweng
bja gagwe, yo moswa, mohlomongwe yo mobotse, yo moswa,
mothaka wa go apara. Beibele e boletše, gore, “Jesu o mo ratile.”
O swanetše go ba le le lekaone, le lebotse, le bonolo letswalo. O

swanetše go be a le se—se selo se sekaone kudu, goba o be a ka se
thope kgahlego ya Morena Jesu. Ka gore, ge Jesu a mo lebeletše,
“O mo ratile.” O swanetše go be a be a na le boitlhagišo bja go
loka, le go lebega bokaone go yena, mokgomana wa go hlweka,
mošemane wa go segwa go otlologa. Gomme a sepelela godimo
go Jesu, mohlomongwe a nagana, ka tlhokofalo, gomme a re, “Ke
rata go tseba gore nka dira eng go ba le Bophelo bjo Bosafelego.”
51 Gomme ge a swanetše go arogana le se a bego a ne sona, go
ba le Bophelo bjo Bosafelego, nako yeo potšišo e be e le kgorong,
ge eba o tla kgona go e dira. Gomme potšišo yeo e robetše pele ga
yo mongwe le yo mongwe wa rena. Gomme Jesu ka nnete o mo
kgopetše go tlogela tšohle a bego a ne tšona, go tšeela sefapano
sa gagwe godimo, le go Mo latela. Gomme re tseba kanegelo. “O
tlogile a nyamile, ka gore o be a nemahumo amagolo.”
52 Ka gona Jesu a retologa, gomme a re, “Go tla ba bothata
bjang go monna wa mohumi go tsena Mmušong wa Magodimo,
go swana le kamela go ya go kgabola lešobana la nalete. Eupša
fao go ka se kgonege go motho, eupša,” A re, “le Modimo go a
kgonega.”
53 A re lateleng mmuši yo moswa yo. Nako ye e latelago re a
mo hwetša, ka Beibeleng, ga se a tsoge…ka pela ge a ganne
sebakabotse sa go latela Jesu, ge se beilwe fase go yena gabotse
ka go tia.
54 Le a bona, re nyaka go swarelela go se sengwe le se sengwe
re kgonago, gomme ka gona ra latele Jesu. Eupša nako ye nngwe
Jesu o re nyaka re tlemolla se sengwe le se sengwe, gore re bee
diatla tše pedi godimo ga Gagwe. Dinako tše dingwe re nagana
gore, feela ka gore—gore re swanetše go swara.
55 E nkeletša selo se sennyane ke fela ke se bolela, ka basetsana
ba babedi ba ka ba bannyane. Ga e sa le ba bannyane bjalo
bjale, gomme ke basetsana ba babotse ba saese ye botse. Eupša,
ge e be e sa le ba bannyane…Yo motee wa bone ke Rebekah;
ke yo mogologolo. Gomme, Sarah, ke yo monnyane. Gomme
Becky o ne mahlo a matalalerata, gomme Sarah o ne a matsotwa.
Eupša bobedi ke basetsana ba papa, le a tseba. Gomme ka fao
ba a leta go mpona ke etla gae, gomme ka mehla ba rata go
mpona. Gomme ka fao Becky ke mohuta wa…e be e le yo
motelele, mohuta wa mosetsana yo mosese. Gomme Sarah e be
yo monnyane, mohuta wo mokopana, mothaka yo monnyane wa
nthathana.
56 Ka fao ba be ba ntitile godimo gore ke tle gae, bošego bjo
bongwe. Ke be ke sepetše go ya dikopanong, gomme ba tsebile
gore ke be ke tla ba gae, ka fao ba gopola gore ba be ba tla no
leta lebakana le lennyane. Gomme ge ke etla gae, ba be ba nyaka
go mpona. Gabotse, monna wa lešabašaba o swanetše go be a
gašitše lešabašaba ka mahlong a bona, gomme ba ile ba otsela.
Gommemafelelong ba yampeteng, ntle ka kamoreng ya bona.

57 Gomme ke tlile ka gare llata. Ka fao ka tsena ka gare, ke
be ke lapile ka nnete, ka ya mpeteng. Gomme ka morago ga
dikopano, le go ya pele, ke lapa kudu ga ke kgone go robala, ka
morago ga kopano ya dibeke di se kae. Gomme ke robetše e kaba
diiri tše pedi goba tše tharo, ka tsoga, ka ya ka—ka kamoreng ya
madulo, gomme ka no dula fase ka setulong. Ke be ke dutše fale
ka setulong, ka leselaphuthiana mosong.
58 Gommekamorago ga lebakana, Becky a fetoga, ka kamoreng
ya go robala ya gagwe, gomme a lemoga gore e be e le seetša sa
letšatši. Gomme a lebelela ntle go kgabola holo, gomme a mpona
ke dutše ntle kua ka setulong. A tšwela ka ntle ga mpete, feela
ka thata ka fao a bego a kgona, ao a mannyane, a masese, maoto
a matelele a le fihlelela.
59 Gabotse, seo—seo sa phafoša Sarah. Gomme ga ke tsebe ge
eba bana ba lena ba dira seo, goba aowa, eupša, nna, o hweletša
yo mogologolo se sengwe, gomme wa bobedi o hwetša nkapolele.
Gomme Sarah o be a apere dipitšama tša Rebekah, maoto tsela
e le a magolo, le a tseba, gomme e le tše kgolo go yena. Gomme,
yena, a tšwa ka mpeteng, gomme wona maoto a magolo a fofa.
Gomme o be a sa kgone go šiašiana le Rebekah.
60 Ka fao Rebekah a mo fenya go tla go nna. Gomme a tabogela
godimo ga dirope tša ka, a lahlela matsogo go ntikologa, feela
mohuta wa…O be a le letolong la ka la go ja, gomme maoto a
gagwe amatelele a fihla fase lebatong. O be a tsepeletše gabotse.
61 E mohuta wa go nkeletša ye mengwe ya mokgatlo ya
mathomo ye megologolo, le a tseba, ye e tlilego mmogo. Le a
tseba, e bile mo nako ye telele, mohuta wa maoto a matelele, le
go ya pele, e tseparetše gabotse.
62 Gomme mo go tla Sarah go latela, ye nnyane, kereke ye
mpsha, le a tseba, ye e sego ya ba ntle botelele kudu. Gomme
ka mokgwa wo mongwe a bona gore Becky o mo fentše—o mo
fentše fao.
63 Ka fao Rebekah o be a ne matsogo a gagwe ga ntikologa. A
lebelela go dikologa. A re, “Sarah, samme, ke nyaka gore o tsebe
selo se tee.” A re, “Ke bile mo pele.” Gomme a re, “Ke na le papa
wohle, gomme ga go selo se go šaletšego.” (Ba leka go re botša
seo, le a tseba, nako yohle.) A re, “Ke bile mo pele, gomme ke na
le papa wohle, gomme ga go selo se go šaletšego.”
64 Sarah yo monnyane wa go šokiša a kgothulela hlogo ya
gagwe fase. Pounama ya gagwe ye nnyane ya wela fase. A thoma
go tloga, le megokgo ka mahlong a le a magolo a matsotwa.
Gomme Becky o be a ne hlogo ya gagwe e robetše godimo ga
legetla la ka, mohuta wa go nkgokara.
65 Ke tšere monwana wa ka ka obeletša ka mokgwa wo, go
Sarah, gomme ka kgoromeletša leoto le lengwe ntle. Šo o a tla, le
go tabogela godimo ga leoto le lengwe, gomme, gobaneng, ga—
ga—ga se a kgona go itseparela ka boyena. Maoto a gagwe a

mannyane a be a sa kgwathe lebato. Eupša o be a le godimo ga
leoto, go le bjalo. Le a bona? Ka fao o be a kadiela go dikologa
ka mokgwa woo.
66 Gabotse, go mo dira gore a se we, ke ile ka no tšea matsogo
a ka bobedi gomme ka a bea go mo dikologa, ka mokgwa wo, go
mo swara. Gomme ke be ke mo swere godimo kgauswi le nna,
gomme a bea hlogo ya gagwe ya kgale ye nnyane go itshama ka
nna gannyane ga nthathana.
67 A phagamela godimo gomme a lebelela Becky, gomme a re,
“Bjale, Rebekah,mogolle,” a re, “Ke nyaka go go botša se sengwe,
le nna.” A re, “Go ka no ba gore o hweditše ka moka papa, eupša
ke nyaka gore o tsebe gore papa o na le nna ka moka.” Ka fao go
gabotse.
68 Ka fao ke ka tsela ye re nyakago. Ga re nyake…ReMo nyaka
a eba le rena ka moka. Ka gona, ka fao, ka go tšohle, go e dira, re
swanetše go no sepelela ntle kua ka tumelo le go Mo dumela, seo
ke tšohle, gomme go no tshepa. Re ka se kgone go e hlatholla.
Ga go tsela ya go e hlatholla. Re no e dumela, le go e tšea ka
mokgwa woo.
69 Monna yo moswa yo wa mohumi, ga se a ineela ka boyena
go Kriste, gomme ka fao a tloga. Gomme re a mo hwetša,
moragonyana, gore o be a…O ile a atlega kudu, go fihla ge
matlolo a gagwe a be a tletše kudu, go fihla a rile, “Soulo, tšea
khutšo ya gago.” Oo, o ile a atlega, se sengwe le se sengwe. O be
a ne bontši kudu, o be a sa hloke selo.
70 Eupša se sengwe se diregile. Nako ye e latelago re mmone,
a phagamišetša mahlo a gagwe godimo ka heleng, ao a bonego
mokgopedi kgole ka difarong tša Abraham. E be e le ka gore o
be a sa nyake go tlogela tšohle, go latelaMorena Jesu.
71 Ka gona, ge se se diregile, gomme mmuši yo moswa ga se a
nyaka go tlogela se a bego a ne sona, go latela Jesu, go swanetše
go be go ile gwa sa go Petro. Ke a dumela e be e le yena yo a
dirilego tshwao, goba go botšiša potšišo, go e hlagiša. Gomme a
re, “Bjale, re tlogetše tšohle, go latela Wena. Re tlogetše tšohle.
Lebelela se re se dirilego. Re tlogetše magae a rena. Re tlogetše
malapa a rena. Re tlogetše dinaga tša rena. Re tlogetše se sengwe
le se sengwe re bego re ne sona, go latelaWena.”
72 Go thomile go sa go yena. Mohlomongwe o be a rwaletšwe
go tloga ka mošomong, a bogetše Kriste, le go ya pele, go fihla
a…Ga se gwa tsoge gwa sa go yena, gore o be a tlogetše legae
la gagwe. O be a tlogetše lapa la gagwe. O be a tlogetše tatagwe,
mmagwe. O be a tlogetše tšohle a bego a ne tšona, go latela Jesu.
73 Eupša se ke tlwa se Modimo a se nyakago: go tlogela tšohle le
goMo latela. Seo ke senyakwa saModimo. Re swanetše go se dira
le rena. Nako ye nngwe re swanetše go tlogela tšona dikgopolo
tša rena. Ge dikgopolo tša rena ka eng kapa eng di le kgahlanong
le Lentšu la Modimo, re swanetše go tlogela go nagana ga rena

beng gomme re Mo latele. Gomme tsela e nnoši re ka kgonago go
Mo latela ke go latela Lentšu la Gagwe, go Le obamela. Gomme
kgopelo ya Modimo le senyakwa sa Modimo ke gore re tlogele
tšohle gomme re Mo latele.
74 Eupša ka go dira bjalo, re hwetša ntle, dinako tše dingwe,
re swanetše go tlogela bagwera ba rena. Nako ye ntši ke selo se
sethata go dira. Bjale, batho ba bantši, ge la mathomo ba etla ka
goKriste gomme ba tlatšwa kaMoya,mohlomongwe, go swana le
basadi, ba be ba ne pathi ye ba bego ba eya go yona, bjo bongwe
le bjo bongwe bošego bjo bo bjalobjalo, mo ba bego ba bapala
panko ka boagišaneng. Ba tlwaelana le bohle ba—ba baagišane,
le go ya pele, le go ba wa disosaete tše di itšego ka boagelaneng,
gomme ba a ya, go bapala panko. Gomme basadi ba, le a tseba,
ba ya go bolela se sengwe ka yona. Ga ba ye go e kwešiša. Eupša,
go le bjalo, o swanetše go tlogela selo seo, ka gore ga se gwa loka
go kempola, go bapala dikarata. Gomme o swanetše go tlogela
seo ge o latela Kriste.
75 Dinako tše dingwe basadi, ka dikerekeng tša rena, ba
ba tlwaetšego go apara diaparo tša go hloka maitshwaro, go
swana le dišothi, le—le ditangara tše. Gomme Beibele e rile,
“Ke makgapa go Modimo, go mosadi go apara seo.” O, go sa
tshwenyege gore o nagana eng, o swanetše go tlogela seo. Dinako
tše dingwe re hwetša basadi, ge ba etla ka Tseleng gomme ba
phološwa, ba be ba tlwaetše go ripa go tloša moriri wa bona.
Gomme ba nyaka go tsebega go swana le lefase lohle. Eupša ba
hwetša ntle, ke selo se sethata, ka gore ba tla go bitša wa fešene
ya kgale, ge o eya go apara bjalo ka Mokriste, go dira bjalo ka
Mokriste, go phela bjalo ka Mokriste. Ba tla go bitša wa fešene
ya kgale, eupša o swanetše go tlogela tšohle, goMo latela.
76 Jesu o rile, goba Lengwalo le re, “Yo a ratago lefase, goba
dilo tša lefase, lerato la Modimo le bile ga le go yena.” Therešo.
Go tšea, go tlogela tšohle.
77 Fao, ge o rata go tlogela tšohle le go Mo latela, gona, “Ge le
dula ka go Nna, gomme Lentšu la Ka ka go lena, le ka kgona go
kgopela se le se ratago gomme se tla direlwa lena.” Eupša, le ka
se kgone, ka go tseba gore dilo tšeo di fošagetše. Le a tseba gore
di fošagetše.
78 Beibele e kgahlanong le tšona: go bapala dikarata, go kgoga
sekerete, go nwa, go apara diaparo tša go hloka maitshwaro.
Gomme, ka gona, go tleleima go ba Mokriste. Ge moya woo ka
go wena o sa ahlole seo, gona go ne se sengwe sa go fošagala ka
moya woo o lego ka go wena. Ka gore, Modimo Yo a ngwadilego
Lentšu ke Lentšu. Gomme Lentšu le ka go wena, gomme Le a
go ahlola. Le swanetše. Gomme ge le sa dire, o a forwa. Moya
wo Mokgethwa o ka kgona bjang go ngwala se sengwe, gomme
o retologa go dikologa o dira kgahlanong le Wona, gomme o re
Moya wo Mokgethwa o go etelelapele? O ka se kgone o e dira. Ka

fao, go kgoga sekerete, go nwawisiki, go bapala dikarata, go ripa
moriri, go apara dišothi, tšohle dilo tše dingwe tše, di fošagetše,
go fošagala go tlala sebe, gomme o ka se tsoge wa fihla felo go
fihla o se tlogela.
79 E khukhunela ka go mesepelo ya Pentecostal ya rena.
Dihlong go lena. Le swanetše go lewa ke dihlong. Ga go makatše
ga re kgone go ba le tsošeletšo ya lefase tšekelele. Ga go makatše
ga re kgone go ba le tsošeletšo ya pentecostal. Se sengwe se
diregile. Yeo ke therešo. Re hlephišitše dithapo, gomme dilo di
a direga tše di sa swanelago go direga. Ka fao le swanetše go
tlogela tšohle, go latela Kriste.
80 O swanetše go tlogela tša gago mong, dikgopolo tša gago
mong. O swanetše go sepela le Lentšu la Gagwe. Gomme Moya
wo Mokgethwa o ka se tsoge wa gana Lentšu le le itšego O
kilego wa le bolela. Gomme Beibele e ngwadilwe ke Moya wo
Mokgethwa. Beibele e boletše bjalo. Gomme ge…Mantšu a
Beibele keModimo. “Mathomong go be go le Lentšu, Lentšu le be
le le goModimo, gommeLentšu e be e leModimo. GommeLentšu
la dirwa nama gomme la dula magareng ga rena.”
81 Bjale Lentšu le dirilwe Moya, le dula ka go rena, “Ka gore
Ke tla ba le lena, le ka go lena, go fihla bofelong bja lefase,
mafelelong.” Bjale, ge Modimo yo a swanago yo a ngwadilego
Beibele a le ka go wena, ga o wa gago mong, o hwile go dilo tša
lefase, o hwile go dikgopolo tša gago mong, “gomme monagano
wo—monagano wo o bego o le ka go Kriste o ka go wena.” Fao,
ka gona o tlogela tšohle, go Mo latela. E sego megopolo ya gago
mong; se A se bolelago. “E sego thato ya Ka; ya Gago, Morena.”
Ka gona o thoma go bamothalong le Lentšu laModimo.

Re ka kgona go dula fao nako ye telele, eupša ke tla no
kitimela pele kgojana gannyane.
82 “Eupša,” o re, “Ke hwetša eng gona, go tlogela tšohle? Go
tlogela tšohle, ke hwetša eng?”
83 O ka kgona go letela lefase go dira metlae ka wena. O ka
kgona go letela lefase go go bitša mehuta yohle ya maina a go
se hlomphege. Ba tla go bitša se sengwe le se sengwe se ba ka
kgonago go go bitša. O tla nyatšiwa le go ganwa.
84 Jesu, ka gore Yena e le Imanuele, Modimo a dula ka go Yena,
go Mo dirile semaka kudu go kereke ya Gagwe mong go fihla
kereke ya Gagwe mong e Mo rakile ka pela ge A etla ka gare. E
bile ba bona ba ba goMo fega godimo ga sefapano. E bile ba bona
bao ba go Mo ahlola. O ratile batho. Pelo ya Gagwe ka moka e
be e le go batho. Eupša O ile a swanela go tlogela se sengwe le se
sengwe, gore a latele Modimo.
85 Gomme bjalo re swanetše go tlogela se sengwe le se sengwe,
gore re latele Modimo.

“Bjale, re hwetša eng ka go bušetšwa?”Ga re letele…



GO TLOGELA TŠOHLE 13

86 Re, dinako tše dingwe, rena badiredi re e dira gannyane
matšoba bontši kudu bakeng sa—sa mosokologi. “Oo, etla go
Kriste, se sengwe le se sengwe se a ratega.” Eupša, le a bona,
ga se ka mokgwa woo, ka tseleng, polelo yela ya gore se sengwe
le se sengwe ke mpete wa matšoba wa bonolo. Ka gore, ga go
Mokriste…
87 Beibele e rile, “Bohle ba ba phelago bomodimo ka go Kriste
Jesu ba tla tlaišega ka ditlhorišo.” Ka fao ge—ge o sa tlaišege ka
ditlhorišo bakeng saKriste, gona fao go se sengwe sa go fošagala.
88 Ge diabolo a se ka morago ga gago, o go swere. Seo ke ka
moka, ka gore ge feela a le ka morago, leo ke leswao ga se a be a
go swara. Eupša ge a se kamorago ga gago, leo ke leswao la gore o
go swere. Ya. Ka fao e no elelwa, ge feela a go thunya, o metabogo
e semekae pele ga gagwe nako yeo, gomme e no tšwelapele o eya.
89 “Eupša bohle ba ba phelago bomodimo ka go Kriste Jesu ba
tla tlaišegela tlhorišo.” O rile, “Thakgalang, gomme thabang ka
go fetišiša, ka gore le baporofeta ba ba bilego pele ba hlorišitšwe
bjalo.” Yeo ke therešo.
90 O se ye ka sefahlego sa go lepelela fase, gomme wa re,
“Gabotse, ga ka swanela go be ke dirile se. Ke a thanka, ba—
ba, ke no se kgone go emela yo mongwe go bolela ka nna, gomme
a re ke nnawa fešene ya kgale, ke nna se, seo, goba se sengwe.”
91 Oo, o—o swanetše go thaba go fetiša, go e thabela, ka gore
o kgona go rwala kgobogo ya Leina la Gagwe. Gomme ka go
bolokamelao yaGagwe, go go dirile gore o dire seo.
92 Eupša ke nyaka go bolela se, gape. (Go hlaganela, ka bjako
kamo nka kgonago.) Modimo a ka se ke, kamokgwa ofe, a kolota
monna yomongwe.Modimo a ka se kolotemonna yomongwe. Ge
o diretšeModimo seo, o tlogetše tšohle, Modimo o tla go lefa gape
ga sekete go menagane. Therešo. Modimo o tla e lefa morago. O
tlogela dilo tša lefase, le lefase, le dilo tša lefase, gommeModimo
o tla go lefa gape makga a mantši kudu.
93 Ke ba bakae e lego hlatse ya seo, mo bošego bjo? [Phuthego
e re, “Amene.”—Mor.] Gabotse, ka moka re a tseba gore Modimo
o tla lefagape.

Bjale a re nong go tšea dibapadi di se kae tše di ilego tša
tlogela tšohle.
94 A re tšeeng, pele, tatago tumelo, Abraham. Abraham o
tlogetše naga ya gagwe, phahlo ye e bego e le ya gagwe, le
se sengwe le se sengwe gape. O biditšwe go tšwa Kaladea,
toropokgolo ya Uri. Gomme o tlogetše naga ya gagwe, legae
la gagwe, batho ba gabo, le tšohle, gomme a latela Modimo.
O ile a swanelwa ke go tlogela se sengwe le se sengwe, a se
tlogele morago. O tlogetše ya—ya gagwe naga, phahlo ya gagwe
tlase ka Kaladea, ka Uri. O tlogetše phahlo ya gagwe, gomme
Modimo a mo fa naga ka moka ya tshepišo. Modimo o lefa

morago ka lešokotšo le lentši. O mo file, godimo kua letšatši lela,
ge A kopana le yena, O rile, “Emela godimo, Abraham. Lebelela
bohlabela, leboa, bodikela, borwa, Ke e fa yohle go wena, yohle
ke ya gago.”

95 Ke taba ka Bakriste bošego bjo. Modimo o e fa rena, eupša
re a boifa go e nyakišiša. Ge o eba Mokriste, o mojabohwa go
tshepišo ye nngwe le ye nngwe ka Beibeleng. Yeo ke therešo.
Sengwe le sengwe Modimo a se tshepišitšego, ke sa gago. E no
swana le mokgoba wo mogolo wo motona, gomme ka Moya o tee
bohle re kolobeletšwa ka go mokgoba wo, e lego Kriste. Gabotse,
ge ke…Ge yo mongwe a mpha se sengwe, ke ya go lebelela go
dikologa go hwetša ntle se e lego sa ka.

96 Ke a nagana ke se Bakriste ba swanetšego go se dira bošego
bjo. Go hwetša ntle se o nago naso. Ge se sengwe se eya godimo
gannyane, mo nka se kgonego go fihlelela, ke tla ikhweletša
lelere gomme ka namela godimo go ya go sona. Gomme ge
se sengwe se bonala se le ka ntle ga phihlelelo gannyane, ka
Beibeleng, se Modimo a se tshepišitšego, ke tla dula matolong
a ka le go namela lelere la Jakobo go fihla ke se fihlelela, ka gore
ke sa ka. Modimo o se file nna.

97 Ge phodišo Kgethwa e tshepišitšwe ka Beibeleng, gomme ke
babja, ke tla dula fao go fihla Modimo a mpha yona, ka gore
ke tshepišo. Modimo o tshepišitše ke tla tlogela lefase, O mpha
Moya wola wo Mokgethwa, ke tla dula thwi fale go fihla A mpha
Wona, ka gore O e tshepišitše. Ge Modimo a tshepišitše go fa
kganyogo ya pelo ya ka, gomme kganyogo ya pelo ya ka e le selo
sa maleba, ke tla dula fale go fihla Modimo a e efa, ka gore ke
tshepišo. Gomme ke tlogetše lefase lohle. Ke nyaka go sepela ka
morago ga Gagwe, gomme o tla lefa. Ke tseba seo go ba therešo.
Ke therešo tlwa.

98 O dirile eng? O tlogetše naga ya gagwe, lefase la gabo.
Gomme Modimo a mo fa probentshe yohle, goba yohle,
khontinente ka moka ya…ya Palestina. O tlogetše sa gagwe
seripana sa naga se sennyane sa nthathana kua, mohlomong
akeremoo ntlo ya gagwe e dutšego, le ntlo ya gagwe ya go tšofala,
go amogela se sengwe le se sengwe se bego se le ka Palestina.
Bobotse.

99 Eupša selo sa mathomo a ilego a swanela go se dira e bile go
ikaroganya ka boyena. O ikarogantše ka boyena go tloga go batho
ba gabo, bohle baratwa ba batee ba gagwe, bahlakanammogo ba
a bego a—a kitima go dikologa le bona, bagwera ba gagwe ba
bošemaneng ba ba tšwago tlase Babele, le yena, le bohle bana
babo, dikgaetšedi, le bohle bagwera ba gagwe ba a bego a ba
tseba, bahlakanammogo ba gagwe. Ge Modimo a mmiditše, O
rile, “Ikaroganye ka bowena go tšwa go ba geno. Eya kgole le
yohle ya yona.” Bjale, e be e le mo go thata, eupša o ikarogantše

ka boyena go tšwa go bohle batho ba kgauswi ba gagwe.
Gobaneng? Ka gore ba be ba ka se dumelelane le yena.
100 A o ka eleletša bona ba dumelelana? Monna wa mokgalabje
mo, mengwaga ye masomešupatlhano ka bokgale, le mosadi wa
mengwaga ye masometshelatlhano ka bokgale, o re, “Le a tseba
ke eng? Ke kopane le Modimo ntle mo gomme O mpoditse gore
ke be ke eya go ba le—le—le lesea bjale, ka Sarah.
101 Gobaneng, ba, mogwera wa gagwe wa ngaka, a ka be a rile,
“Monna wa mokgalabje o tlogile hlogong ya gagwe.” Eupša o
šetše a rekile godimo dikoromo le leihlo la nonyana, le se sengwe
le se sengwe gape, o itokišetša lona, ka gore o be a tseba o ya go
ba le lona. Yeo ke therešo. Ga go selo le yona. Gobaneng?Modimo
o e tshepišitše. Therešo.
102 Gomme ge sehlopha sela sa batho se be se nyaka go mo sega
le go nagana gore o be a tšwele go tloga hlogong ya gagwe, ba
dira modumedi yo mongwe le yo mongwe ka tsela yeo. Yohle
Peu ya Abraham e ne selo sa go swana. Yeo ke therešo. Nako
ye nngwe kereke ya gago e go rakela ntle. Ditlelapa tša gago,
a gago—a gago mafelo o lego wa wona, dikopanelo tša gago
boagišaneng, bahlakanelammoo ba gago. Dinako tše dingwe
mogweramošemane wa gago goba mogweramosetsana wa gago
o tla go hlanogela. Eupša Modimo o go nyaka o tlogela tšohle, go
Mo latela. Tlogela se sengwe le se sengwe se lego kgahlanong le
Yena, gomme o Mo latele.
103 Bjale, Abraham, go tlogeleng batho ba gagwe, o hweditše
eng ka morago ga sona? Go tla eng ka thoko ga seo? O bile
tatago ditšhaba tše ntši. Modimo o mo dirile tatago ditšhaba tše
ntši. Bonnyane bjo a bo tlogetšego, ka gona lebelela se a bilego
sona. Jesu o rile, “Yo a tlogelago…Nna, o tla ba le botate, le
bomme, le go ya pele.” Lebelelang se Abraham a se hweditšego,
ka go tlogela tšohle le go Mo latela. Ee, mohlomphegi. “Tatago
ditšhaba tše ntši.”
104 Eupša, sa mathomo, o ile a swanelwa ke go ikaroganya ka
boyena go tšwa go gohle go se dumela, le go tšwa go wa go tonya,
yo bololo, ngwanabo leloko la kereke, Lota. O ile a swanela ke go
itlogela ka boyena, bakeng sa seo.
105 Se sengwe le se sengwe sa go ba le go se dumele ka go sona,
o swanetše go arogana le sona ka bowena; eng kapa eng, ge e
le thutotumelo, ge o le ka kerekeng, gomme tšohle o ithekgilego
ka tšona ke thutotumelo, gomme ga o dumele Lentšu, gomme
ge Lentšu le le kgahlanong le…Thutotumelo e kgahlanong le
Lentšu, o tla swanela ke go tlogela yeo. O swanetše go tlogela se
sengwe le se sengwe.
106 Gomme Modimo ga se ake a tsoge a šegofetša Abraham go
fihla ge aMo obamela ka go felela. Abraham o be a nyaka go tšea
papagwe mmogo, gomme monna wa mokgalabje e be e le ntši ka
setlolong, nako yohle. Mafelelong, a hwa. Ka gona, Lota, go be go

le kgakgano le se sengwe le se sengwe. Gomme ka gona ka pela
geAbraham a obametšeModimo ka botlalo gomme a ikarogantše
ka boyena, gomme a dumelela Lota a ile tlase kua ka dinageng tše
botse, kae kapa kae a bego a nyaka go ya, tlase Sodoma, ka gona
Modimo a tšwelela go Abraham, gomme a re, “Phagamišetša
mahlo a gago godimo. Ke fa selo kamoka gowena.”

107 Abraham e bile yena a aroganego. E bile yena yo a
arogantšego tšohle, go latela, go latela Modimo. Gomme ke
tatago Tumelo. Ke yo motee yo re mo dumelago go ba mmotegi o
motee. “Tshepišo e dirilwe go Abrahma le Peu ya gagwe. Rena ba
re hwilego ka go Kriste re peu ya Abraham, bajabohwa le Yena
go ya ka tshepišo.”

108 Israel e tlogetše Egepeta. Ba tlogetše dinaga tša kgale ka kua
Egepeta. Go amogela eng? Palestina. Ba tšwa go lefelo lela la go
befa tlase kua ka Egepeta, bagapeletši.

109 Gomme go batho ba bantši lehono, basadi ba baswa ntle mo
kamokgotheng, ba a kgoga, ba a nwa, bjalo ka ge re ba bonemo—
mo go seyalemoya, letšatši le lengwe. Maphodisa a ile a swanela
ke go tla go swara sehlopha seo sa basadi ba baswa tlase kua,
ntle ka mokgotheng, ba be ba beleta ka moya woo wa kgale wo
mobe, o tsenego go bona go dira manke mabogo a maswa a, eng
kapa eng ba bitšago selo, gomme ntle kua ka mokgotheng, ba
gafa ka monaganong wa bona. Le a bona? Ka nnete, ge mosadi
yo moswa a ne moelo wa bothakga ka yena, yena goba monna yo
moswa, yo motee wa bona, selo seo ke mogapeletši a ba gapelago
go dira seo.

110 Tlogela seo, gomme Modimo o tla go fa motantsho. Oo, nna!
Ka nnete o tla dira. O tla go fa o tee, ge o ka no tlogela seo. Eupša
o swanetše go tlogela dilo tšeo tšohle, go ba le wona. O no se
kgone go tšwelapele ka bobedi bja tšona.

111 O hweditše Palestina, Abraham o dirile, goba Israele e dirile.
O hweditše Palestina go ba naga. Ba tlogetše naga ya kgale tlase
kua, gomme ba hwetša Palestina, naga ya go ela maswi le todi.
Ee, mohlomphegi.

112 Ba tlogetše eng? Ba tlogetše letšatši la go fiša, ka tlase ga
bagapeletši tlase ka Egepeta. Ba hweditše eng, ka go tlogela
letšatši la go kganya le borutho tlase kua? Ba ile ba swanela go
sepela ka Seetšeng sa Pilara ya Mollo. Ba tlogetše letšatši lela
la go fiša tlase kua, go sepela ka Seetšeng sa Pilara ya Mollo ya
Modimo. A go fetolanya!Ke rata go tšea go fetolanyamoo. A le be
le ka se ke? [Phuthego e re, “Amene.”—Mor.] Pilara ya Mollo. Go
sepela ka go seetša sa tlhago sa letšatši, mo ba bego ba otlela ka
tlase ga bengmošomo, go tšwela ntle fao le go sepela ka Seetšeng
sa Modimo, ka tlase ga maatla a Moya wo Mokgethwa, Pilara ya
Mollo ye e bego e ba eteletše pele go ya nageng ya tshepišo.

113 Selo sa go swana lehono. Go sepelela ka ntle ga seetša sa
lefase le, dilo tše e lego tša lefase, go sepelela ka Seetšeng sa
Modimo. O go etelela pele go ya nageng ya tshepišo.
114 Gape ba tlogetše dipitša tša kgale tša kaliki tša Egepeta,
dipitša tša nama tlase ka Egepeta. Ba hweditše eng ge ba tlogetše
tšona dipitša tša kgale tša nama? Ba ile ba swanela go ja dijo tša
Morongwa. Manna a tla fase go tšwa legodimong, go tšea sebaka
sa kaliki.
115 Bjale, ge o se wa ke wa tsoge wa ja selo eupša kaliki, a ke
go botše se sengwe, Modimo o ne Legodimo le tletše Dijo tša
Morongwa, go go fepa. Yeo ke therešo.
116 Sejo sa Morongwa, seo ke se ba se hweditšego go e na le yeo,
go e na le kaliki ya kgale ya Egepeta.
117 Ba tlogetše meetse a leraga a Egepeta. Ba hweditše eng
ntle kua? Go nwa meetse go tšwa go Letlapa le le teilwego ka
lešokeng, la meetse a a hlwekilego wa legakadima a Modimo. Ba
tlogetše meetse a leraga a Egepeta, meetse a leraga a godimo ka
fase a kereke ya kgale ya leina.
118 Yeo ke tsela ye re swanetšego go dira se sengwe lehono.
Tlogela thutotumelo yela ya kgale ya kereke ya leina, ya gore,
“Matšatši a mehlolo a fetile. Bona mathaka ba a gafa. E no ba
sehlopha sa bapshikologi bakgethwa.” Tlogela selo seo morago,
gomme o tle godimo mo le go nwa go tšwa Mothopong woo o
tladitšwego ka…ntšhitšwe go tšwa ditšhikeng tša Imanuele,
moo badiradibe ba phonkgela ka tlase ga lefula ba tlogwa ke
sepatso samolato wa bona sohle. Ee, mohlomphegi.
119 Tlogelang meetse a le a kgale a leraga, wohle a tswakane
le go kamaka, le dikgakanegokgolo, le go phegišana, le
dikgogakgogano, le se sengwe le se sengwe gape, le go ya tlase
nakong ya bošego le go ba le selalelo sa sopo, le go apea kgogo
ya kgale le go e rekiša disente tše masometlhano, poroto, go lefa
moreri. Ge, ge le tlile godimo mo ka tlase ga molao wa Modimo,
le melao ya Modimo ye mekgwethwa, le go sepela le Modimo,
le tla lefa dikarolo tša lena, gomme moreri o tla sepela mmogo
gabotse, ge le ka no tšea tsela ya Modimo ya go e dira. Therešo.
Meetse a kgale a leraga; go nwa go tšwa Letlapeng.
120 Ba di tlogetše fase dingaka tša go ikgantšha tša Egepeta, di
re, “Re ditswerere kudu tša banna lefaseng lehono.” Ba tlogetše
dingaka tša go ikgantšha, go ba le Ngaka ye Kgolo. Amene. Ke
rata go bona dingaka lehono di dira go swana le ka mo Ngaka ye
Kgolo yela e dirilego. Bona batho ba bile ka lešokeng lebaka la
mengwaga ye masomenne, gomme ba tlile ntle go se yo motee
a fokolago magareng ga bona. Fao go be go se motho wa go
fokola magareng ga bona, mengwaga ye masomenne. Fao go bile
batho ba ka godimo ga milione tše pedi ba ba tšwetšego ntle ka
nako yeo. Go tswalwa masea a makae bošego bjo bongwe le bjo
bongwe? Ke ba bakae ba babjago? Gomme ba dirile…

121 Ke tla rata go ya go Nga. Moshe, gomme ke lebelele ka go
sebeba sa gagwe, ke bone gore kemohutamangwa taelotšhomišo
a ba fago yona. A le be le ka se rate go bona ye? Ke a eleletša go
ne dingaka tše ntši di ka ratago go lebelela ka gare godimo ga
taelotšhomišo yela. Gabotse, nka kgona go le botša. Ke e badile.
Le nyaka ke le botša gore ke eng? “Ke nna Morena yo a fodišago
malwetši a lena wohle.” Seo ke tšohle a bego a na le tšona. Seo ke
tšohle a bego a di hloka, ka gore ba be ba tlogetše dingaka tša go
ikgantšha, go ba le Ngaka yeKgolo. Ee, mohlomphegi.
122 Ba tlogetše tlase kua, batho ba ba rego, “Matšatši a mehlolo
a fetile. Ga go selo se sebjalo ka mehlolo, gape.” Ba tlogetše seo,
go dira eng? Ba dirile eng nako yeo? Go ba thwi ka bogoneng bja
faomehlolo e tla diregago, letšatši ka letšatši. Amene.
123 Batho lehono ba ba bolelago gore ga go selo se se bjalo ka
mohlolo, go ne se sengwe sa phošo ka monagano wa bona. Yeo
ke therešo.
124 Motho o mpoditše, nako ye nngwe, a re, “Ke be nka se
tshwenyege se o se dirilego. Ke be ke sa tshwenyege. Nka se ke,
gore o na le bohlatse bjo bokae,” a re, “Ke no se e dumelele.”
125 Ka re, “Ka nnete aowa. O ka se tsogewa e bona. O nno foufala
kudu go e bona.” Yeo ke therešo. Ka re, “Ga se ya basedumele.
Ke ya badumedi. Badumedi ba e bona.” Yeo ke therešo.
126 Moisa o rile go nna, nako ye nngwe, o kopane le nna
mokgotheng, a re, “O phošo ka Thutong ya gago.”

Ka re, “Ke Beibele.”
127 A re, “O phošo.” A re, “Ka gona, ke kgahlanong le wena.” A
re, “Gona ntie ke foufale. Paulo o teile monna go foufala nako ye
nngwe.” A re, “Ntie ke foufale.”
128 Ka re, “Nka—nka—nka se e dire. O šetše o foufetše. Ya. O…
Nka kgona bjang go dira se tatago, diabolo, a šetšego a se dirile?”
Yeo ke therešo. “O šetše o foufetše.” Monna o bolela selo sa go
swana le seo, o—o foufetše kudu, ga a tsebe seetša sa letšatši go
tšwa go leswiswi. Ga a kgone go hlatha gare ga tše pedi, Bophelo
goba lehu. Seo ka nnete ke go ba sefofu. Ee,mohlomphegi. Ee.
129 Ngaka ye Kgolo e be e ne nabo, gomme ba bone mehlolo e
direga. Nnete.
130 Barutiwa, ba tlogetše eng? Ba be ba ne dinnete, dinnete tša
dihlapi. Ba tlogetše dinnete tša bona tša dihlapi, go sepela le
Yena, gomme ba bona maswao a Gagwe, le mehlolo, le maatla
a Gagwe, a go ba Mesia. Mang le mang yo a bego a sa tlogele
go rea hlapi ga letšatši, go latela seo, go se sengwe sa phošo. Ba
tlogetše dinnete tša bona, di tletše dihlapi. Ba ile ba thoma go
goga, gomme ba ba le go swara mo go gologolo kudu ba kilego
ba ba nago. Gomme ba tlogetše nthathana ye nngwe le ye nngwe
ya gona, goMo latela, ka gore ba dumetše ka pelong ya bona gore
O be a le Mesia. Gomme ba be ba nyaka go Mo latela, go bona ge

eba maswao a be a tla Mo latela bjalo ka Mesia. Gomme ba fihla
go e bona.
131 Ke tla tlogela eng kapa eng lefaseng, ga ke tshwenyege gore
ke eng, go bona Jesu Kriste a bonagatša Boyena, gagolo ge se
bonagatšwa ka bophelong bja ka, gore ke a tseba gore ke fetile
go tšwa lehung go ya Bophelong, le go tseba gore Ke Mesia. Ke
a tseba, ka go Mo tšea Lentšung la Gagwe, gore o mphološitše
go tšwa go bophelo bja sebe. Gomme ke a tseba gore Moya wo
Mokgethwa o dula ka gare ga ka. Ke bona maswao a Gagwe, mo
gohle, a šupa, gore ke a tseba gore O a swanamaabane, lehono, le
go ya go ile. Go tlogela tšohle, ke a rata go tlogela eng kapa eng.
132 Ke bile wa mokgatlo wo mokaone, kereke ye kaone, e tee ya
tše kaonekaone kudu di lego ka nageng. Eupša ba rile, “Billy,
o ya go lahlegelwa ke monagano gomme o be mopshikologi
mokgethwa.”
133 Thwi fao, ka re, “Le wena o ka no tšea karata ya ka ya
kopanelo bjale, ka gore ke ya go latela Moya wo Mokgethwa.”
Seo se gabotse. Therešo.
134 Gomme o swanetše go tlogela se sengwe le se sengwe, yeo ke
therešo, go Mo latela. Eupša yo a tla tlogelago tšohle, gomme
a Mo latela, Modimo o lefa ka botlalo bja ditšhegofatšo tša
mahumo. Ga go selo go bapetša le sona. Go lokile.
135 Bjale, barutiwa ba tlogetše dinnete tša bona, le nnete tša
hlapi di tletše hlapi, mošomo wa bona. Ba tlogetše mošomo wa
bona, go latela Morena Jesu, go bona maatla a Gagwe, go bona
leswao. Banna bao ba be ba le banna ba ba hlahlilwego. Ba tseba
seMesia a bego a swanetše go se dira. Ba be ba badile, morago ka
Beibeleng. Ba be ba kwešiša feela seMesia a bego a eya go se dira.
Ba tsebile e be e le nako ya sona go direga. Gomme ge ba bone
Monna yo a tsoga lefelong la tiragalo, Yo a swanelago senepe,
ka gona ba be ba loketše go tlogela se sengwe le se sengwe, go
theetša go se A bego a tla se bolela. Ka gore, ge e be e le Mesia,
gona e be e le Bophelo go bona, ka gore ba be ba laleditšwe go
Mo latela. Ka fao ba tlogetše se sengwe le se sengwe.
136 Ka gona bjalo lehono, geWo e le therešo, ge Molaetša wo wa
kolobetšo yo Moya wo Mokgethwa ka matšatšing a a mafelelo,
mo A rilego O tla tšhollela ntle bobedi pula ya pele le ya morago
godimo ga rena. Ge dilo tše e le therešo, O swanela go tlogela se
sengwe le se sengwe. O lateleng.
137 Jesu o rile, “Maswao a a tla latela bona ba ba dumelago. Yo
a dumelago ka go Nna, le ge a be a hwile, go le bjalo o tla phela.
Gomme mang le mang a phelago gomme a dumela ka go Nna a
ka se tsoge a hwa. Yo a dumelago go Nna, mediro ye Ke e dirago
o tla e dira le yena.” Therešo.
138 “Eyang ka lefaseng lohle, go sebopiwa se sengwe le se
sengwe. Maswao a a tla latela bona ba ba dumelago. Leineng la
Ka ba tla rakela bodiabolo ntle, ba bolela ka maleme a maswa,

ba topela disephente godimo. Ba nwa dilo tša go bolaya, e ka se
ba gobatše. Ge ba bea diatla godimo ga balwetši, ba tla fola.” Seo
ke se A se boletšego.
139 “Bjalo ka ge Tate a Nthomile, ka fao Ke roma lena.” Tate yo
a romilego Morwa, o ile le Morwa, gomme o be a le ka go Morwa.
Jesu yo a romago monna, o ya le yena, gomme o ka go yena, go
šoma le go dira mešomo ye e swanago. “Bonang, Ke ne lena ka
mehla, le go fihla bofelong bja lefase. Gomme mešomo ye ke e
dirago le tla e dira le lena.”
140 Ngwanešu, ge seo e se se sekaone go feta dithutotumelo tša
kgale le dilo tša lefase, le go ba wa ye nngwe kua ye e ganago
tšohle Tšeo! Gobaneng, ke a nagana re swanetše go ba batho ba
go thaba thabithabi ka lefaseng, go bona Modimo yo a phelago
a sepela go dikologa magareng ga rena ka mokgwa wo; go tseba
gore re tlogetše tšohle, go latela Yena. Amene. Seo se ntira go
ikwela bodumedi. Go tlogela tšohle, go latela Morena Jesu. Wa
go swana lehono, le swanetše go tlogela tšohle. Go no swana le
ge ba dirile morago kua, le swanetše go dira, le lena.
141 Bjale, le bolela ka yo mongwe a tlogetše se sengwe, a re
lebeleleng ke eng, se Jesu, Jesu a se tlogetšego ka rena. Jesu o
tlogetše se sengwe le se sengwe. O be a ne legae ka Legodimong.
Gomme A tlogela legae la Gagwe ka legodimong, gomme a tla
lefaseng, gomme a bile a se ne lefelo go latša hlogo ya Gagwe.
Yeo ke therešo. O tlile a ba fase, go fihla A bile a-…a diila
kudu, go fihla le bile a se ne mpete go robala ka go wona. O rile,
“Diphukubje di ne digola, gomme dinonyana di na lemoya…tša
moyeng, di ne dihlaga, eupša Morwa wa motho ga a ne le ge e ka
ba lefelo go latša hlogo ya Gagwe.” Le a bona? Eupša O hweditše
eng ka seo? O hweditše go phagamišetšwa godimo kudu go fihla
A swanetše go lebelela fase go bona legodimo.
142 O tlile lefaseng, a tšea leina la fasefase le le ka kgonago go
tšewa lefaseng. O bile le leina la fasefase, o tšere leina la fasefase,
o be a bitšwa Beletsebubu. Beletsebubu ke…Ge ba Mmone a
hlola meoya fao ka mokgwa wo, ba rile, “Ke mmolelelamahlatse.
Ke Beletsebubu, diabolo.” Mmolelelamahlatse ke diabolo.
Gomme ba Mmiditše diabolo, la fasefase go ohle. O bile le leina
la fasefase.
143 O ile go toropongkgolo ya fasefase. Gomme monna yo
monyennyane ka toropongkgolo o lebeletše fase ka godimo ga
Gagwe; Sakeo, yeo—yeo ke therešo, ka Jeriko. Tsela tlase, nnete
o dirile. O bile le leina la fasefase le bilego gona lefaseng. O tlile
lefaseng ka la “hlaba,” ba be ba Mmitša, ka gore ka nnete ba be
ba dumela gore Lesea le belegwe ka ntle ga lenyalo le lekgethwa.
O bile le leo go kgotlelela ka lona, le go thoma. Ka gona a bitšwa
leina la Beletsebubu, leina la fasefase le bego le ka kgona go
hwetšwa. O tlogetše lefelo la Gagwe la legodimo, gomme a tla
go tšea leo.

144 Eupša Modimo a Mo file Leina ka godimo ga leina le
lengwe le le lengwe le le bitšwago Legodimong, leina le lengwe
le le lengwe le bitšwago lefaseng, go fihla lapa ka moka ka
Legodimong le lefaseng le bitšwa Morena Jesu. Haleluya! Yeo ke
yona. O tlogetše; O ile a putswa. Nnete, O dirile. Therešo.
145 O tlile lefaseng, Mohlodi wamagodimo le lefase, gommeO be
a se ne selo go ja. Sathane a Mo leka, a ikonetše rena dijo, eupša
O amogetše dijo tšeo bangwe ba sa tsebego selo ka tšona.

Letšatši le lengwe O boletše bjalo. “Ke ne dijo.”
Ba re, “O reng O sa tle, wa ja?”

146 A re, “Ke ne Dijo tše le sa tsebego ka tšona.” Yeo ke therešo.
O be a ne Dijo tše ba bego ba sa tsebe selo ka tšona.
147 Mo lefaseng, O be a se ne go širela, ba rile, ga go lefelo, ga go
ntlo, ga go selo e bego e le sa Gagwe. Eupša le a tseba ke eng? o
tlile a ba Seširelo sa yo mongwe le yo mongwe wa rena. Modimo
o Mo dirile Seširelo, sa moloko ka moka wa batho. O be a se ne
seširelo sa Gagwemong, eupša Ke Seširela sa rena.
148 Ba be ba bolela kudu ka diširelo tša go wela ntle. Oo, nna!
Re ne setee. Yeo ke therešo. Dišerelo tša go wela ntle, go ya
ka moleteng ka mobung. Gomme ba a bolela, “Dipomo tšeo di
tla itia le go thuthupiša molete ka mobung, botebo bja dikgato
tše lekgolo le metšo, bja lekgolo le metšo ye itšego la dimaele
khutlonne.” Gobaneng, e tla roba lerapo le lengwe le le lengwe
ka gowena, ge o be o le seripa samaele botebo kamobung. Nnete,
e tla dira, kae kapa kae. Eupša re ne Seširelo. Kriste ke Seširelo
sa rena. Amene.
149 Bjalo ka ge ke boletše bošego bjo bongwe, ba be ba, Russia
e be e ikgantšha boikgantšho bjo bogolo bja bona, boemo, “Re
beile motho ka lafaufaung, pele.”
150 Ke fapana le seo. Re bile le yo Motee ka lefaufaung la
mengwaga ye dikete tše pedi. Amene. Therešo. Ee, mohlomphegi.
Mmoelanyi, ee, mohlomphegi, seo se ya Legodimong le go bowa,
ka go…go swana le motsotswana wa panyagatee. Nnete. Re ne
Monna ka lefaufaung. Ga ba ne selo. Ee, mohlomphegi. Therešo.
Go lokile. Re hwetša o be a se ne…O ile a swanelwa ke go ba
Seširelo sa rena bohle.
151 O neetše ka Bomorwa bja Gagwe, gare ga Gagwe le Tate, go
dirwa sebe bakeng sa rena. A le be le tseba seo? “O be a sa tsebe
sebe; O bile sebe bakeng sa rena. Dibe tša rena di beilwe godimo
ga Gagwe.” O neetše ka Bomorwa, go tla go ba sebe, bjale A ka
kgona go dira badiradibe barwa. Amene. Yeo ke karolo ye botse:
go tšea badiradibe le go dira barwa, ge A neela Bomorwa bja
Gagwe go tla go ba sebe, bjale O tšea badiradibe gomme o dira
barwa go tšwa go bona. Amene. Amonyetla! Ee,mohlomphegi.
152 Modimo a ka se rekišetšefase go eng kapa eng. Aowa,
mohlomphegi. O ka se kgone go dira se, ka gore Modimo o a

se bona. Morwa wa Gagwe e bile moneelo wa sebe, gore A reke
bjale, a tšee badiradibe gomme a dire barwa ba Modimo go tšwa
go bona. A selo se sebotse elego sona. Ya!
153 Bjale, ee, mohlomphegi, O—O file maatla a Gagwe. O bile
wa go fokola, gore A be maatla a rena. Ke Maatla a rena a go
lekanela moka. Ga re nyake maatla a mangwe eupša maatla a
Morena Jesu. “Kemaatla a ka go tloga letšatšing go ya letšatšing.
Ka ntle le Yena ke tla wa,” go boletšemoreti. A semaka!
154 Se o se tlogelago; se o se amogelago, bakeng sa se o kilego wa
se tlogela! Nna! Tlogela lefase. Tlogela dikgopolo tša gagomong.
Tlogela go kamaka ga gago. Tlogela dikgakanegokgolo tša gago.
E tlogele, gomme o amogele Yena. Dumela Yena.
155 O re, “Bjale, a go bjalo? A matšatši a mehlolo a fetile?”
Tlogela mohuta woo wa kgopolo. E dumele.
156 Yo mongwe o rile, “A Jesu ka nnete ke Mofodiši, goba se e no
ba se—se sehlopha sa go šomelwa ga monagano godimo se batho
ba ba nago sona?” E no tlogelamogopolowoo, nako e tee.
157 “Bjale, o tseba bjang ge eba eya go ba gabotse goba aowa?”
ke tshepišo. Ke ka mokgwa wo o tsebago.
158 O re, “Oo, ke a dumela Moya wo Mokgethwa e be e le wa
batho tsela morago, nako ye telele ya go feta, feela barutiwa
ba nnoši.” Oo, e ka se kgone go ba. Gona, ge e dira, Beibele e
ikganetša ka boyena.
159 Petro o boletše, ka Letšatši la Pentecostal, “Sokologang,
gomme le kolobetšweng yo mongwe le yo mongwe wa lena
Leineng la Jesu Kriste tebalelong ya dibe, gomme le tla amogela
neo yaMoya woMokgethwa. Ka gore tshepišo ye ke ya lena, le go
bana ba lena, le go bona ba ba lego kgole, le ba bantši ba Morena
Modimo wa rena a tlago go ba bitša.” Ka gona ke tshepišo ya
Modimo, gore re ka kgona, ba bantši ba Morena Modimo a ba
biletšago go Moya wo Mokgethwa, o ne tokelo ya go tla. E no
tlogela dikgopolo tša gago tša Wona, gomme o tšee Lentšu la
Modimo le le emišeditšwego wona.
160 O re, “A go selo se sebjalo, gore batho ba ka kgona go bolela
kamaleme, goba e no ba botlaela bjo bongwe, goba polelwana tša
bjona ba di dirilego?” E no tlogela kgopolo ya gagomong.
161 Jesu o boletše se, “Maswao a a tla latela bona ba ba
dumelago. Ba tla bolela ka maleme a maswa.” Beibele e boletše
bjalo. Ee, mohlomphegi.
162 “Ngwanešu, a maswao a ke a bonago ka—ka dikopanong, a
ka kgona go ba Modimo?” Nnete, a ka kgona go ba. “Gabotse,
ke bone batho ba ba phelago mohuta ofe kapa ofe wa bophelo,
gomme ba ile gomme ba rapelela balwetši, gomme ba welwa ke
maruru. Ke…”

163 Jesu o rile, “Ga go motho yo a ka kgonago go dira mohlolo
Leineng la Ka, a ka kgonago gore thwi go tloga a bolela bohwefo
ka Nna.” Yeo ke therešo.
164 Ge monna a le phošo, a tšea mpho ya Modimo gomme a dira
se sengwe sa go fošagala, Modimo o tla šomana le yena. Eupša ke
Modimo, go no swana. Nnete, ke yona. Ka gore ke moikaketši, e
swanetše go go dira o phadime gabotse. O ka se kgone go ba le…
Tsela e nnoši o ka kgonago go ba le ya nnete…Ya—ya dolara ya
bofora, e swanetše go dirwa go tšwa go ya nnete.
165 Gomme yo mongwe le yo mongwe o re, “Ga ke ye kerekeng.
Ga ke nyake go ya kerekeng. Go ne baikaketši ba bantši kudu.”
Gobane, o yo monyennyane go feta ka mo ba lego. O leka go
khuta ka morago ga bona. Ge o ka no ya ka morago ga bona, o
yo monyennyane go ba feta. Yeo ke therešo.
166 Ke badile sengwalwa se sennyane ka lephepheng letšatši le
lengwe, moo monna wa mokgalabje…O be a le mmogo sefowa,
semuma, le sefofu, gomme o be a eya sekolong sa Lamorena
Lamorena le lengwe le le lengwe. Gomme ba mmotšiša, ka
mongwalo wa difofu, ba re, “Gobaneng o eya kerekeng? Ga o
kgone go kwa se moreri a se boletšego. Ga o kgone go kwa le e
tee ya dipina. Gobaneng o eya kerekeng?”
167 Gomme a re, “Ke no nyaka gore yo mongwe le yo mongwe a
tsebe gore ke ka lehlakoreng lefe.” Go no nyaka gore diabolo le yo
mongwe le yomongwe gape ba tsebe gore o be a le ka lehlakoreng
lefe. Ke a nagana seo ke se sebotse. Ee, mohlomphegi.
168 Ke eng gape Jesu a e dirilego? O file le go tlogela Bophelo bja
Gagwe mong. O file Bophelo bja Gagwe, go phološa bja gago le
bja ka. Ka gore A—gore A file bophelo bja Gagwe…O be a se
a swanela ke go bo latša fase. O e dirile ka go rata. O be a se a
swanela go e dira, eupša O e dirile ka go rata, ka gore O kgonne
go go phološa. Gomme bjale Ke o motee a nnoši a ka kgonago
go go phološa. Ga go selo se sengwe gape se ka kgonago go go
phološa.
169 Ke a tseba go kereke ya leina ye e bolelago gore kereke ya
bona e a go phološa. “O phološitšwe ke kereke.”
170 O phološitšwe ke Jesu Kriste goba o lahlegile. Ee,
mohlomphegi. Ga go selo o ka kgonago go se dira, ga go selo
setee o ka kgonago go se dira, feela go sokologa sebeng sa
gago. Jesu Kriste ke Mophološi. Ee, mohlomphegi. O file, O file
bophelo bja Gagwe bakeng sa gago.
171 Bjale, ke nagana gore, lehono…Ge re tswalela, re ka no
bolela se. Gore, go a re swanela, gona, gore re tla fa bophelo
bja rena le ka moka, gomme ra tlogela sengwe le sengwe se e
lego sa lefase, sengwe le sengwe e sego sa bomodimo, gohle go se
dumele ga rena, le se sengwe le se sengwe, go tla go Mo latela go
swana le ka mo barutiwa bale ba dirilego. A ga le rate go dira

seo? [Phuthego e re, “Amene.”—Mor.] Latelang Yena, ka goreng?
Go bonamaswao aGagwe amagolo a go Tla gaGagwe.
172 Bjale, elelwang, Beibele e a tshepiša, gore, ka matšatšing a
a mafelelo, feela ka go tswaleleng ga nako, go tla ba Seetša se
sengwe sa Bokriste se etla pele. “Pula ya pele le ya morago di
tla tla mmogo.” Moporofeta o rile, “E tla ba Seetša nakong ya
mantšiboa. Fao go tla ba letšatši le le ka se bitšwego mosegare
goba bošego.”
173 Ke letšatši la mohuta mang leo? Mohuta wa pula, kgudi,
letšatši la leutu. Feela letšatši le a kganya, nnete, tsela ka godimo
ga megodi le maru go letšatši le a kganya. Gomme go kgabola
woo, wohle mogodi wo, go le bjalo le fa seetša, ka fao o kgona go
sepela, go bona ka fao o ka hwetšago go sepela tikologong.
174 Seo ke se re bilego naso mengwaga le mengwaga, lebaka
la dikete tše pedi tša mengwaga. Le a bona? Re sepetše ka
tumelo, gomme ra gopola, “Gabotse, seo sohle se lokile. Uh-huh.
Re a dumela, gomme re tšoena kereke, le go bea leina la rena
godimo ga puku. Gomme seo sohle se lokile. Re a dumela. Ga
re bone dilo tše go swana le ka mo A dirilego morago ka go
wona matšatši, tsela morago kua.” Ba rile, “Tšeo tšohle di ile. Ka
morago.” Gomme go bile ka tsela yeo lebaka—lebaka la makgolo
lemakgolo lemakgolo amengwaga, e no ba letšatši la leutu.

Eupša o rile, “Ka nakong yamantšiboa, e tla ba Seetša.”
175 Bjale, letšatši le le swanago le le hlabago ka Bohlabela ke
letšatši le le swanago le le dulago ka Bodikela. Jesu wa go swana
yo a bego…a tšholotšego ntle Moya wa Gagwe ka Bohlabela,
godimo ga batho bao, ke Jesu yo a swanago yo a lego ka letšatšing
le la mafelelo, a tšhollelago ntle Moya wa Gagwe, o godimo ga
batho ba Bodikela. O e tshepišitše.
176 O dirile tshepišo. O rile, “Bjalo ka ge go bile ka matšatšing a
Lota, ka fao go tla ba ka go tleng gaMorwawamotho.”
177 Ka fao Modimo a iponagatša ka Boyena ka mmeleng wa
motho, a dula fale a ja le Abraham, ka magetla a Gagwe a
šotologetše tente, gomme a botša Sarah se a bego a se nagana,
ka tenteng. A botša Abraham gore leina la gagwe e be e le mang,
gomme Sarah leina la gagwe e be e le mang, le ka fao A bego
a eya go ba etela. Gomme Sarah ga se ake a e kgolwa, gomme
a sega, ka tenteng. Gomme Morongwa a re, “Gobaneng Sarah a
segile?” Ka tenteng yela, ka morago gaMonna.
178 Jesu o rile, “Bjalo ka ge go bile ka letšatšing lela, ka fao go
tla ba ka go tleng ga Morwa motho.”
179 Bjalo ka ge ke fela ke re, ke boletše bošego bja go feta, ke
nyaka go e tsopola gape. Fao ka mehla go mehuta ye meraro ya
batho, nako yohle, go swana le batho ba Hama, Seme, le Jafete,
barwa ba bararo ba Noage. Gohle tsela go theoga, fao go—fao
go mehuta ye meraro ya batho. Bjale re ba hlaola bjalo ka ba:

mosedumele, moitiramodumedi, le modumedi. Bjale ke tsela ye
e lekanago ka gona godimo. E dirile selo sa go swana kua. Jesu o
rile, “Bjalo ka ge go bile ka matšatšing a Sodoma, ka fao go tla
ba go le.”
180 Abraham, yo a tlogetšego tšohle, go latela, bjale še e fa,
thwi fase. O ile a swara tshepišo yela mengwaga le mengwaga,
mengwaga ye masomepeditlhano. Šo o mo, mengwaga ye lekgolo
ka bogolo bjale. Gomme o godimo mo ka mašemong. Mohlape
wa gagwe o a ota, gomme ga go meetse. Gomme, Lota, o phela
manongonongo tlase kua le tšohle dilo a bego a di nyaka. Gomme
mo go be go le Sarah, yo a kilego a ba mosadi yo mobotsebotse
kudu ka nageng, gomme, šo bjale, mohutawa go patiwa.
181 Gomme mohlomongwe Mdi. Lota o be a na le maforo
setšhollameetse a maswa a nako yeo, le a tseba, le tšohle dilo tše.
O be a phela feela manongonongo tlase kua. O be a le mosadi wa
meyara, gomme o be a le wa kereke ye e bego e le kereke ye kgolo.
Ee, mohlomphegi. Gomme ntle le go kamaka o be a ne le tšohle
disosaete tša gagwe. O be a bile a sa nyake go e phela, go e tlogela,
go fihla ebile a tšwelapele go retologela morago. Gomme o ile a
fetoga pilara ya letswai ka gore o be a rata lefase bokaonekaone
go feta go rata go obamela lentšu laMorongwa yola.
182 Bjale ela hloko mehuta ye meraro. Basedumele, Basodoma,
ba feela tsela seripa, maloko a bololo a kereke, e be e le Lota.
Eupša bakgethiwa, kereke ya go biletšwa ntle e be e le Abraham
le sehlopha sa gagwe. Ge, Barongwa ba, Ba be ba tlile kae? Go
Abraham le sehlopha sa gagwe. Therešo. Ba ile tlase, ba babedi
ba bona ba ile tlase kua, go swana le baebangedi ba sebjalebjale.
183 Re ne baebangedi ba bagolo bao—bao ba yago go kereke ya
kereke tša maina lehono. Yomotee wa banna ba bagologolo kudu
ka nageng, yo re tsebago ka yena ke Billy Graham. Gomme ka
nnete o thunyetša Ebangedi go batho bale ntle kua, o ba biletša
ka ntle, “Tšwelang ka ntle ga Sodoma.”
184 Ga ra swanela go goeletša “Tšwelang ka ntle ga Sodoma,”
go Kereke ye. E swanetše go ba ka ntle, bjale. Ge e biditšwe ke
MoyawoMokgethwa, e šetše e tlogetše Sedoma, nako ye telele ya
go feta. Yeo ke therešo. E tlogetše Sodoma. O phela ntle mo, ka
Boyena, tlwa, o arogantšwe. Lona lentšu kereke le ra “babiletšwa
ntle, baaroganywa.” Gomme ge arogane, ya gago…
185 “Tšwelang ntle go tšwa magareng ga bona. Le se sware dilo
tša bona tša go se hlweke.”Ge o sewa dira seo, o tlase ka Sodoma;
o leloko la kereke, bololo. Gona o swanetše go ikaroganya ka
bowena, le go ya kgole go tloga go dilo tša lefase, le go tšwela ka
ntle, le go phela go hlweka le bokgethwa, go sepela ka melaong
ya Modimo.
186 Elelwang, ba babedi ba barongwa bao ba ile tlase kua. Ga
se ba dira mehlolo ye mentši. Fao go mohlolo o tee feela ba o
dirilego, e bile go itia batho gore ba faufale ge ba etla go bona.

187 Gabotse, seo ke tlwa se go rerwa ga Lentšu go se dirago,
go itia batho gore ba foufale. Gomme baebangedi ba bagolo ba
lehono, ba re tsebago ka bona, ba bantši ba bona ba etela Phoenix
mo. Gomme—gomme baebangedi ba bagolo go tšwa…ba ba
ilego ka ntle ka tšhemong, ga ba dire mehlolo le go ya pele, eupša
ka go felela ba foufatša bona basedumele, bona Basodoma, ka go
rerwa ga Lentšu, gore, “JesuKriste keMorwawaModimo.”

188 Eupša, ka gona, mo go Kereke semoya; e sego kereke
tlhagong, goba Basodoma. Eupša Kereke semoyeng, ye e
dumelago Modimo, e be e etelwa ke Modimo, go swana le
Abraham ge a be a le, tsela yohle go theoga. Abraham ke
seswantšho sa go phethagala sa Peu ya Abraham ka morago ga
gagwe, ka Kerekeng, “Batho go tšwa go Bantle, bakeng sa Leina
la Gagwe,” Peu ya bogoši, bjalo ka ge ke rerile ka Lamorena. Le a
bona? Bjale, Kereke ye, E bileditšwe ntle, ya arogana, ya tlogela
se sengwe le se sengwe sa lefase, go tšwela ntle, go sepela le Moya
woMokgethwa, go swana le ge Abraham a dirile.

189 Re bone mehuta yohle ya dilo, go swana le ge Abraham a
dirile, a tla bapela. Eupša leswao lela la mafelelo e bile eng pele
ga mafelelo a leeto? Leswao la mafelelo e bile eng pele morwa
yo a bego a letetšwe a etla lefelong la tiragalo? Abraham o be a
letetše morwa. A yeo ke therešo? [Phuthego e re, “Amene.”—Mor.]
A re Peu ya Abraham? [“Amene.”] Gona re letetše Morwa, Morwa
wa tshepišo, Morwa waModimo.

190 Gomme Abraham o bone mediro ya mehlolo ya Modimo ge A
mmeditše, ka Seetšeng se sennyane sela nako yela, le sehlabelo,
gomme a tiišetša kgwerano go yena. Gomme makga a mantši
O kopane le yena ka ditsela tše ntši. Eupša leswao la mafelelo
le A le laeditšego Abraham, e bile ge A etla, A bonagatšwa ka
nameng, le go dula ka magetla a Gagwe a šotologetše tente, le go
botša Sarah.

191 Abraham ntle le go kamaka o dumetše gore yoo e be e le
Modimo. Batho ba bangwe ga ba dumele gore e be e le. Eupša,
yeo, Beibele e boletše gore e be ele Modimo. Abraham o boletše
gore E be e le. O Mmiditše, “Elohim.” Elohim ke Mohlodi yo
mogolo wa magodimo le lefase.

192 Bjale, O itirile ka Boyena, nama, go ba leswao, gore ka
matšatšing a mafelelo (Le bona Basodoma, basedumele? Le bona
leloko la kereke?), bjale, hlokomelang Bakgethiwa, ba biletšwa
ntle, gomme O, ka go Bakgethiwa ba, O iponagaditše ka Boyena
ka maatleng a Moya wo Mokgethwa, ka nameng ya motho.
Amene. A ga le kgone go bona ke Mesia? Modimo, Kriste, o
emelwa ka Kerekeng ya Gagwe; Kereke e dira Bophelo bjo bo
swanago, e phela bophelo bjo bo swanago, e dira maswao a a
swanago. “Yo a dumelago go Nna, mediro ye ke e dirago o tla e
dira le yena.”

193 Ge moya wa—wa sehlopha sa dinokwane o be o le ka go nna,
ke be ke tla ba le dithunya go nna. Ge moya wa mopenti o le ka
go nna, nka kgona go penta seswantšho sa mopenti, le go kgona
go dira. Ge moya wa mokhaniki o be o le godimo ga ka, ke be ke
tla go botša se se fošagetšego ka koloi ya gago. Le a bona?
194 Gomme ge Moya wa Jesu Kriste o le ka go nna, ke tla dira
mediro ya Kriste, ka gore ke Bophelo bja Kriste ka go wena. Le
a bona? Bo bonagatšwa ka go Mang? Bo bonagatša Mang? Yena a
le…O tlogetše Bomorwa bja Gagwe, gomme a ba sebe, gomme a
tšea dibe tša rena, gore A tšee badiradibe gomme a ba dire barwa.
O bile nna, gore nna ke be Yena. O bile modiradibe, gore nna ke
be morwa wa Modimo. O…Oo, se—se a ratha, se A se dirilego.
Le a bona? O tšere lefelo la gago, gore o tšee lefelo la Gagwe. “Le
bajabohwa mmogo le Yena; ka Mmušong.” O bile modiradibe, go
swana le wena; dibe tša gago di beilwe godimo ga Gagwe, gore A
go tšee gomme a go dire modudi mmogo wa Legodimo, gomme a
go dudiša le Yena ka Mmušong wa Modimo. Ke wena fao: a bea
Moya wa Gagwe ka go wena. Gomme ge Moya wa Gagwe o le ka
gowena, mediro ye A e dirilego o tla e dira le wena.
195 Bjale, lebelelang se A se dirilego ge A be a le mo lefaseng. O
itirile ka Boyena bjang go bonagatšwa?
196 O ka se ye go dikologa, o lekeletše go dikologa, le go ya
dikamoreng tša dipapadi, le go lekelela kgole go tloga kerekeng,
le go dula gae ka Laboraro bošego, go bonamohuta wa papadi ya
ditšhila thelebišeneng e bapala, goba se sengwe go swana le seo,
le go tlogela kereke ya gago, le tšohle kamokgwawoo, gommewa
tsoge wa letela go bona Kriste. O swanetše go tlogela dilo tšeo,
go latela Moya wo Mokgethwa.
197 Mo dumelele a iponagatše ka Boyena bjalo ka Mesia, bjalo
ka mo balatedi bale ba pele ba dirilego. Ba Mo latetše, go bona
ge eba O be a le Mesia. O nagana gore go dirile eng ge Andrea a
dutše bošego bjohle le Yena bošego bjola, yena le Filipi? Mosong
wo o latelago, Filipi a ile tsela e tee, gommeAdrea ye nngwe.
198 Andrea a tšeela ntle kamorago ga ngwanabo.Gommeka pela
ge a hweditše Simone, o rile, “Etla, o bone. Re hweditše Mesia
yola.” O tsebile O be a le Mesia. Gobaneng? O tsebile se Mesia a
bego a tla ba sona. O tsebile, ka Mangwalo, se Mesia a bego a tla
ba sona.
199 Bjale, ka nnete, Bajuda, wona matšatši, ba bile nayo yohle e
eleletšwa ntle, dikereke tše kgolo tše tona tšeo. “Oo, ge Mesia a
etla, go tla ba moletšo wa phalafala go kgabaganya maratadima,
gomme Modimo o tla retolla se sengwe godimo, gomme a dira
mekgoba ya Legodimo e rothele fase. Gomme fao go tla ba salute
ya Morongwa e thunyetša go kgabaganya lefase. Gomme Mesia
o tla tla, a otlella go theoga go kgabaganya yona mekgoba ka
mokgwa woo, le Barongwa le dipente, le dilo tše bjalo, a tla thwi

fase go tempele ye, a sepelela ka go yona. O tla be a le Mesia. O
tla tšea molamo, gomme a buša lefase.”
200 Bonang ka fao A tlilego ka phapano ye ntši, eupša O tlile go
ya ka Mangwalo. “A dutše godimo ga bokunkurwane ngwana wa
pokolo, a etla, a katišetša ka Jerusalema, wa fasefase le boleta.”
Yeo ke therešo. Le a bona?
201 Seo le bile se retolotše moporofeta go dikologa, Johane. O
rerile Mesia ka maselo ka seatleng sa Gagwe, ka go tsenelela
a hlwekiša seboa sa Gagwe; gomme ga A etla, ka boleta le go
ba fase. Eupša Johane o tsebile yoo e be ele Mesia, ka gore o
bone Seetša sela godimo ga Gagwe. Gomme o tsebile seo. O rile,
“Yo a mpoditšego ka lešokeng, ‘Eya, kolobetša ka meetse,’ o rile,
‘Godimo ga Yo o tlago go bona Moya o theogela le go dula, Ke yo
Motee yo a kolobetšago ka Moya wo Mokgethwa le mollo.’” Ga
go yo mongwe gape a o bonego. Johane o o bone. Tshepišo e be e
le go Johane.

Ga go yo mongwe a bonego naledi banna ba bohlale ba e
latetšego.
202 Gomme go bjalo bošego bjo. O ka kgona go dula mo, o
foufetše gabedi, gomme wa se tsoge wa bona maatla a Modimo.
O ka se tsoge wa a kwešiša go fihla Modimo a bula godimo ya
gago…“Bohle Tate a Nneilego bona ba tla tla go Nna, gomme
ga go motho yo a ka kgonago go tla ntle le ge Tate wa Ka a mo
gogile.” Seo ke tšohle. Seo se a e rarolla.
203 Bjale re hwetša ntle gore ba tlogetše tšohle, gomme ba Mo
latela le go bona gore O be a le Mesia. Andrea o ile gomme a
botša Petro, a re, “O tseba seo tatago rena a re boditšego?” Se
sengwe ka mokgwa wo, mohlomongwe. “Re a tseba ge Mesia
a etla, Moshe o re boditše gore ‘Morena Modimo wa rena o tla
tsošetša godimo Moporofeta’ wa go swana le yena. Gomme ge
re tseba seo, re rutilwego, ‘Ge go le yo motee magareng ga rena,
yo e lego wa semoya goba moporofeta, se a se bolelago sa tla go
phethagala, gona le mo kwe. Ge se sa tle go phethega, gona le se
mo kwe.’ Gomme re a tseba gore Mesia e tla ba…e sego feela
moporofeta. O tla ba Modimo Moporofeta. Ka fao Monna yo ke
Mothaka yoo.”

“O tseba bjang, Andrea?”
“E no tla, o bone.”

204 A sepelela godimo kua. Gomme ka pela ge a sepeletše godimo
pele ga Jesu, Jesu o rile, “Leina la gago ke Simone, gomme wena
o morwa wa Jona.” O tsebile, thwi nako yeo, yoo e be e le Morwa
wa Modimo.
205 Mo go tla Filipi, le Nathanaele. Ka pela ge Nathanaele a
sepelela godimo go Yena, o tsebile…
206 Ba ka no ba, ba thankile, poledišano ye kgolo ye ba bilego
le yona, ba bolela ka yona, ba etla godimo. Gomme ka fao A

boditšego Petro dilo tše, le go mo fa leina le lengwe, le go mmotša
gore o be a le mang, le tatgwe, le go ya pele, ka yona. “Le a tseba
Mesia o swanetše go ba moporofeta.”
207 Gabotse, šo o tla godimo nako yeo, o sepelela godimo ka pele
ga Jesu. Gomme Jesu o rile, “Bonang Moisraele yo ka go yena go
sego bomenetša.”

O rile, “Rabi, O ntsebile neng?”
208 O rile, “Pele Filipi a go bitša, ge o be o le ka tlase ga mohlare,
Ke go bone.”
209 O rile, “Rabi, OMorwawaModimo.Wena oKgoši ya Israele.”
Seo se a e rarolla, go yena.
210 Yo monnyane, mosadi wa go šokiša wa kgale, wa ditšhila,
wa go tšhilafala, wa go phela le banna ba ba tshelelago. O be
a nyetšwe ga tlhano, gomme yo motee a bego a phela le yena
nako yeo e be e se wa gagwe. O ile ntle sedibeng letšatši le letee
go ga meetse. Gomme ge a theošetša pompi fase, goba emere ka
petseng, fase, go ga meetse, gomme ge a thoma go tla godimo
le yona, a bona Monna wa mengwaga ya magareng a dutše kua,
Mojuda. A re, “Mosadi, Ntlišetše seno.”
211 A re, “Re na le kgethologanyo. Fao ga go—ga go…ga go
setlwaedi sa Gago mo, o re o le Mojuda, o kgopela nna, mosadi
waMosamaria, selo se sebjalo ka seo. Ga re na tirišano.”
212 O rile, “Eupša ge nkabe o tsebile Yo a bego a bolela le wena,
o be o tla kgopela Nna seno. O be o tla kgopela Nna meetse.” Ba
nno…Ba ile pele, ba bolela yo motee go yo mongwe, lebakana.
O be a dira eng? A leka go hwetša ntle mo bothata bja gagwe bo
bego bo le gona.

Bjale, “Jesu o bile le nyakego go ya Samaria.”
213 Elelwang, O be a feela a itsebatša ka Boyena le Bajuda le
Bantle…Bao ke ba Hama, batho ba Seme. Le a bona? Batho
ba Jafete ba be ba tlogetšwe. Rena Anglo-Saxons, re be re
le bahetene, re rapela medingwana ya maitirelo ka go wona
matšatši. Elelwang. Ka baka la eng A se a iponagatša Seyena,
Jesu, ge A be a le lefaseng, go Bantle, ka leswao le le swanago, go
ba laetša? Ka gore Bantle ba be ba sa lebelelaMesia.
214 Bajuda ba be ba lebeletše Mesia, le Basamaria ba be ba
lebeletše Mesia.
215 Gomme o iponagaditše Seyena bjalo ka Mesia, ka go botša
Petro, yo motee A mo filego dinotlelo go ya Mmušong. Le go
Nathanaele. Le Baroathomio wa sefofu, ge tumelo ya gagwe e
Mo emišitše. Le mosadi wa bothata bja madi. Le go ya pele, go
Bajuda.
216 Eupša šo bjale O pele ga Basamaria, gomme O tla go
Basamaria, go itira ka Seyena go tsebja bjalo ka Mesia wa
therešo.

217 Bjale, mengwaga ye makgolo, bobedi Mojuda le Mosamaria
ba be ba dumela gore fao go be go etla Mesia. Ka fao, ge Mesia a
be a le lefaseng, go tšwa goMesia go iponagatša ka Boyena.
218 Lebelelang mokgalabje Simeone ka tempeleng, ka bopaki,
gore, “Nka se bone lehu go fihla ke bona Kriste wa Morena.”
Gomme yona nako yeo ge Maria a tlišitše Lesea ka gare, Moya
wo Mokgethwa o boletše go Simeone. O sepeletše thwi godimo
mo A bego a le gona, ka mokgwa woo, gomme a phagamišetše
diatla tša gagwe godimo, gomme a re, “Lesa mohlanka wa Gago
a sepele ka khutšo go ya ka Mantšu a Gago, ka gore mahlo a
ka a bona Phološo ya Gago.” Simeone ga se a phela botelele go
lekanela goMmona ge a diramediro yaGagwe yaBomesia, eupša
o bile le rekote ya gore O be a le yena.
219 Eupša O itirile ka Boyena go tsebja go batho, bjalo ka Mesia,
go ba Modimo Moporofeta yola. Mosadi yola, ge A be a bolela le
yena, o rile, “Sepela, ya go tšeamonnawa gago gomme le tlemo.”

O rile, “Ga ke ne monna yo a itšego.”
220 A re, “O boletše gabotse. O bile le ba bahlano, gomme o tee
yo o dulago nae bjale ga se monna wa gago.”
221 O rile, “Mohlomphegi, ke a bona gore O moporofeta. Re a
tseba, ge Mesia a tlile, O tla re botša dilo tše. Le e tla ba leswao
laMesia ge a etla. O tla ba yoMotee a tlago go re botša dilo tše.

Gomme Jesu o rile, “Ke nnaYena yo a bolelago lewena.”
222 Ka bjako a tlogela moeta wola gomme a kitimela ka
toropongkgolo, gomme a botša banna ka toropongkgolo, “Tlang,
le boneMonna, Yo ampoditšego tše ke di dirilego. A yo ga se yena
Mesia? A ga se lona leswao leMesia a bego a eya go re laetša?”
223 Ga se A ke a e dira nako yenngwe gape, pele ga yo mongwe
wa bona, eupša ba rile banna ka toropongkgolo ba Mo dumetše
ka baka la bopaki bjamosadi gore O be a leMesia. Amene.
224 Bjale ke nako ya Bantle. Re bile le mengwaga ye dikete tše
pedi ya go phopholetša, godimo le fase, mekgatlo, bokagare le
bokantle, go ngangana le ngangišano, le go ngangana le go lwa,
le se sengwe le se sengwe gape, baithutamodimo le diseminare,
le eng kapa eng gape.
225 Bjale, ge A dirile Basamaria bale le Bajuda go tla thwi fase,
bao ba tlogetše badimo ba lefase, go direlaModimo, le go lebelela
Mesia yo a tlago, gomme Mesia a itirile Seyena go tsebja go
Bajuda ka mokgwa woo, ka letšatšing lela…Gomme A ka se
kgone go roba melawana ya Gagwe. Yena ga se Tate yo a ka
dirago se tee go yo motee, gomme setee go se sengwe gape, selo
sa go fapana. Ke Jesu wa go swana. Therešo.
226 Bjale, mo, re bile le mengwaga ye dikete tše pedi. Moya wo
Mokgethwa o wetše godimo ga rena. Re boletše ka maleme, le go
bona maswao le dimaka, le go ya pele. Bjale, leswao la mafelelo
le Abraham a le bonego, pele morwa wa tshepišo a bowa, e bile

Modimo a iponagatša ka Boyena ka go mmele wo o bego a kgona
go ja, ka go bolelelapele le go laetša leswao la go swana leo Jesu a
le laeditšego ge A be a le mo, go ba Mesia. Bjale, Jesu a porofetile
gomme a re go tla ba ka tsela yeo. Gomme, bagwera, bjale ke iri.
227 Bajuda bale ba bego ba eme fale, ge ba bone Jesu a bolela
seo go monna yola, ba rile…Ba be ba swanetše go araba go
phuthego ya bona. Ba, ba tsebile gore e be e dirilwe, ka fao ba be
ba sa kgone go dira selo ka yona. Ba be ba swanetše go araba
phuthego ya bona, ka fao ba re, “Monna yo ke Beletsebubu.
O…” Ba gopotše seo ka pelong ya bona. “Monna yo ke
Beletsebubu, le a bona, ka gore Ke mmolelelamahlatse, mohuta
wa—wa sebalamonagano, goba se sengwe. KeBeletsebubu.”
228 Jesu o bone menagano ya bona. Gomme a retologa go ba
dikologa, gomme a re, “Le bolela seo kgahlanong le Nna, Morwa
wa motho, Ke tla le swarela. Eupša, ka tsela ye nngwe, letšatši
le lengwe Moya wo Mokgethwa o etla, go dira selo sa go swana.
Gomme go bolela kgahlanong le Wona, go ka se tsoge gwa ba le
tshwarelo go lefase le goba go lefase le le tlago.”
229 Oo, Ngwanešu, ke thabile bošego bjo go ba le tšhegofatšo ya
pentecostal. Amene. Ntle le go kamaka eupša ka mo, baena, le
dutše ka mo go tšwa go Church of God, Foursquare, Assemblies
of God, le ka moka ditee tše go fapana. Seo se a makatša. Seo,
e nong go tšwelapele le eya. Le seke…E no dula thwi le lona.
Le a bona? Eupša o se ke wa gopola gore lapai ga le ngangegele
ka godimo ga ngwaneno yo mongwe, le yena, ka go mokgatlo wo
mongwe (feela bjalo ka) yo a nago le bontšiMoyawoMokgethwa.
“Modimo o file bao Moya wo Mokgethwa ba ba Mo obamelago.”
Ka fao ngwanešu yo mongwe o dirile, le yena, le a bona, ka fao le
ngange go kgabaganya. Tšeo tšohle di gabotse. Gomme a re tleng
mmogo re thabeng.
230 Re tlogetše lefase. Re Peu ya Abraham. Re Peu ya Kriste,
Peu ya tshepišo. Gomme ke rena ba, thwi fase. Gomme selo sa
mafelelo e be e ele eng bjale, se A se filego tatago rena Abraham?
Leswao lela, pele ga Sodoma, pele ga go swa, pele ga go tla ga
morwa. Bjale, feela pele ga go tla ga Morwa wa tshepišo, le go
swa ga Sodoma, Modimo o tshepišitše ka Jesu Kriste gore go tla
ba tlwa, “Go swana le ka fao go bilego kamatšatšing a Sodoma.”
231 Lebelelang ka lefaseng lehono. Histori ya lefase ga se ya ke ya
tsoge ya bona diphapogo tše ntši bjalo ka ge re ne tšona lehono.
Gomme poso ya ka e tletše bomme, ba a lla, go tšwa godimo
mo ka California. Go bala lephepa, phapogo yela, gobaneng,
e fetogile ka California, ke a nagana, godimo tikologong ya
diperesente tše masometharo, godimo ga ngwaga pele. Phapogo,
e mo gohle, tšhila. Dikolo, dikolo tša bodumedi, ba swanetše go
raka batho go tšwa dikolong tša bona, se na le nako ye thata go
hlaolela ntle. Diphapogo, “go fetola mosepelo wa tlhago,” go no
swana le ge go be go le ka Sodoma, re e bona ka tsela yeo.

232 Lebelela Billy Graham, motseta go tšwa go Modimo, tlase ka
kua, o swiela Ebangedi yela.
233 Bjale, go reng ka Kereke, Bakgethiwa? E swanetše go ba le
leswao, le yona. A ga se therešo? [Phuthego e re, “Amene.”—Mor.]
E swanetše go ba le lona. Ke a tshepa bošego bjo gore re tla
tlogela gohle go se dumele ga rena, gomme ra dumela go Morena
Jesu, le go Mo latela, le go bona maswao a Gagwe a letšatši la
mafelelo, ka gore O tshepišitše le tla ba mo.

A re inamišeng dihlogo tša rena.
234 A go yo motee ka mo bošego bjo yo a sa Mo tsebego bjalo
ka Mophološi wa gago, gomme o rata go tlogela se sengwe
le se sengwe feela bjale le go Mo latela? E no emiša seatla
sa gago, e re, “Nthapelele, Ngwanešu Branham. Ke rata go
dira seo, go ba Mokriste wa kgonthe.” Modimo a go šegofatše.
A go na le yo mongwe? Modimo a go šegofatše. Modimo a
go šegofatše. Modimo a go šegofatše, kgaetšedi. Modimo a
go šegofatše, le wena, ngwanešu. Yo mongwe? Modimo a go
šegofatše, mohlomphegi. “Ke rata go tlogela se sengwe le se
sengwe. Ke—ke ya go se dira, Ngwanešu Branham.”
235 Ke nyaka go botšiša se sengwe. Ngwanešu, kgaetšedi, ga—ga
ke re—ga ke re go gobatša yo mongwe. Eupša, le a bona, o—o—
o…O a ikarabela ka Lentšu. “Ge—ge le dula ka go Nna, gomme
Mantšu a Ka ka go lena.” Dinako tše dingwe ke swanetše go
bolela dilo tše di nthipaganyago, gagologolo dinako tše dingwe
go dikgaetšedi tša ka.
236 Ka gore, le a lemoga gore mosadi e bile yo Sathane a mo
šomišetšego mathomong. Modimo o kgethile monna. Sathane o
kgethile mosadi.
237 Mosadi o be a šegofaditšwe, go le bjalo, go ba sealemedi se
se tlišitšego Jesu Kriste lefaseng. Bjale, Yoo e be e se Morwa wa
gagwe. Bohle le tseba seo. Jesu ga se a ke a tsoge nako e tee a
mmitša mme. Mosadi ga se a ke a tsoge a ba…Ke batheeletši
ba ba tswakanego, eupša theetšang nna. Ga go peu ya banna e
tšwelego go Maria. Ka moka go felela E hlotšwe, kgarebe, ke
Modimo. “Moya wo Mokgethwa o mo apešitše ka morithi.” Ke
ka baka leo Jesu ga se a ke a kgona go mmitša mme. O be a se
karolo ya gagwe, ga go selo. O be a no ba sealamedi se Modimo
a se šomišitšego, go tliša Lesea.
238 Ka gore, ge fao go bile eng kapa eng sa mosadi yoo se se bego
se le ka go Mošemane yola, Lesea lela, mosadi yola (le a kwešiša;
lena ba bagolo le tseba se ke se rago), go be go swanetše go ba
mokgwa wo mongwe wa go amara, mohuta wa peu ya monna go
tla go tšwa go mosadi yola, ka seo, gona e be e eya go swana ka
go felela tiro ya thobalano le Modimo Ramaatlakamoka. E be e
ka se kgone go ba.
239 Modimo o hlotše lesea, bobedi lee le Madi. Bobedi sele, ya
monna le mosadi, Modimo o hlotše. Ke ka baka leo mmele wola

o tsošeditšwe godimo. Nnete. E bile wa pele wa tsogo. Ka fao ga
se A ke a tsoge a mmitša mme. Ba rile, “Mmago o ka ntle mo o a
Go nyaka.”
240 O rile, “Mme wa Ka ke mang?” A re, “Ba ba dirago thato ya
Tate waKa, ba go swana kemmewaKa.” Le a bona? Ka fao ga se
A ke a tsoge le nako e tee a mmitša mme. O mmiditše “mosadi.”
Seo ke se a bego a le sona.
241 Gomme ba bangwe ba lena baratwa batho ba Katoliki le mo
dira modimo, goba modimogadi, kgošigadi ya Legodimo. Ga se
gabotse. Aowa, ga se gona. E be e le mosadi wa go loka. Ee,
mohlomphegi. Tlwa. Eupša o be a sa fete mosadi yo mongwe
yo Modimo a kgethago go mo šomiša. A ka kgona go šomišetša
mosadi se sengwe gape. A ka kgona gomo šomiša, tsela ye nngwe
le ye nngwe. O be a no ba sealamedi, ka gore ke se a bego a le sona,
go boloka Peu e ruthetše, le go ya pele ka mokgwa woo. Gomme
Bophelo bo tla ka Leseeng. EupšaMadi, hematlolopine, kamehla
re a tseba, e tšwa go bong bja monna. Gomme O be a le monna,
Mohlodi. Mosadi e be e seMojuda…Lesea e be le…
242 Jesu e be e se Mojuda goba Montle. O be a le Modimo. Yeo
ke therešo. Modimo ka Boyena o hlotše mmele wo A go dula ka
go wona. Woo e be e le Morwa wa Gagwe, Jesu Kriste. Yela ye
kgethwa, tswalo ya kgarebe e tlišitše pele motho yo, kamaro ye
ya bothakga ka Moya wo Mokgethwa. Mosadi ga se a ba le selo
go dira ka yona, lee gobe sele ya madi.
243 Monna o ne sele ya madi. Mosadi o ne lee. Ka tsela ye, go
swanetše go be le mohuta wa takatšo le kamaro, go dira se
sengwe se direga.
244 Gomme ka tabeng yeo, ga se gwa ba selo eupša go okamela ka
morithi ga Moya woMokgethwa, gommeModimo a hlola ka gare
gamosadi. Yoo keMophološi wa ka. Ntle le Yena, bohle re ile.
245 Bjale, ba bangwe ba lena batho mo, lena basadi, lena,
mohlomongwe basadi ba Pentecostal, le bile le molato wa go
apara diaparo tša go hloka maitshwaro, go ripa moriri wa lena,
go dira dilo. Ke etše hloko mo ka California, ga go ba bantši ba
bona…
246 Goba, mo ka Arizona, ke tla re, ga se ba bantši ba bona
ba aperego meikapo. Go lwelwe kgahlanong le wona, le wona.
Gabotse, ga go selo ka Beibeleng gore go wena o se apare
meikapo. Re no tseba ke phošo, ka gore ke wa lefase.
247 Eupša fao go molao ka Beibeleng gore mosadi, o ripa moriri,
ke motho wa go se hlomphege. Gomme ge go lebega ka tsela yeo
goModimo, gomme o re o neMoya woMokgethwa, gomme o dira
bjalo, se sengwe se fošagetše.
248 “Go apara seaparo se se swanago le sa monna.” Oo,
kgaetšedi, moratwa, o se itshwantšhe le lefase. Tlogela lefase.
Swarelela go Kriste.



34 LENTŠU LEO LE BOLETŠWEGO

O re, “E dira phapano efe?”
249 “Mošegofatšwa ke yo a dirago yohle melao ya Gagwe, gore o
tla ba le tokelo ya go tsena ka Sehlareng sa Bophelo.” “Molato
go tše nnyane ke molato go ka moka.”
250 Le tseba bokaonekaone. Ge o ne Moya wo Mokgethwa,
ka nnete O tla go botša bokaonekaone. O tla go botša
bokaonekaone, ge e le Moya woMokgethwa.
251 Bjale, ge o ne molato, gomme o nyaka go thoma bošego bjo,
gomme e re, “Ngwanešu Branham, ga se ka ke ka lemoga seo. Ke
be ke thelela mmogo. Ke nyaka go thoma ka boswa. Go tloga mo
go ya pele, ke ya go direla Modimo.” Emiša seatla sa gago, e re,
“Nthapelele, Ngwanešu Branham.” Modimo a go šegofatše. Go
tšea mogalatšhika. Seo se tšea nnete…Modimo a go šegofatše.
Matsogo a mantši. Ka moka gabotse. Modimo a le šegofatše. Ka
gona, ge o tseba, gore se Sengwe ka go wena, se go botša gore o
phošitše, gona o tseba goreModimo o kgauswi le wena.
252 Eupša ge o ekwa Lentšu molaleng bjalo, gomme ka gona o sa
dutše fao le gore, “Nka se e dire. Yena ga o tsebe se a bolelago
ka sona,” gomme nna ke tsopola Lentšu thwi mo, le a bona, gona
go ne se sengwe sa phošo ka se se lego ka go wena. Le a bona?
Ga se selo eupša selo se tee, ke Sathane. Seo ke ka moka. Se
kgahlanong le Modimo. Se kgahlanong le melawana ya Gagwe.
Se kgahlanong le Lentšu la Gagwe.
253 Yo mongwe o rile go nna, e sego telele go fetile, moreri
wa go tsebalega. O rile, “Ngwanešu Branham.” A mpiletša ka
kamoreng ya gagwe, a bea diatla godimo ga ka. A re, “O ya go
senya bodiredi bja gago.”

Ka re, “Eng?”
254 A re, “Ka mehla o kgakgamolla batho ntle, ka tsela ye
ba dirago.” A re, “Gobaneng o sa…batho ba nagana gore o
moporofeta.”

Ka re, “Ga ke moporofeta.”
255 A re, “Gabotse, batho ba nagana gore o yena. Gobaneng o
sa ba rute dilo tša semoya, ka mo ba ka kgonago go amogela
ditšhegofatšo tše kgolo tša semoya le dilo?”
256 Ka re, “O ka kgona bjang go ba ruta dilo tša semoya ge ba sa
tsebe le bo ABC ba bona? Le bile ga ba ne bothakga bja tlwaelo
go ba mothalong le Lentšu, go sa bolelwe ka dilo tša semoya.
Ge ba sa dumele dilo tša selefase, ba ka dumela bjang dilo tša
selegodimo?”

A re, “Gabotse, o tla no senya bodiredi bja gago.”
257 Ka re, “Bodiredi bofe kapa bofe bjo Lentšu la Modimo le tla
bo senyago, bo swanetše go sennywa.” Tlang morago go Lentšu.
Ke therešo.

258 Bjale, ge o kgoga sekerete, le go ya pele ka mokgwa woo,
gomme o tleleima gore o ne Moya wo Mokgethwa, dihlong go
wena. Lena banna! Le re, “Gobaneng o topa basadi?” Lena
banna le tlogelago basadi ba lena go dira seo, oo, morena, o ipitša
ka bowenaMokriste, dihlong go wena.
259 Ke a tseba se semakgwakgwa. Eupša, ngwanešu, ke—ke nako
ya go thenela. Ke nako go Moya wo Mokgethwa go tla, go tšea
Monyalwa wa Gagwe. Gomme ge e sa be mothalong le Lentšu la
Gagwe, gona fao go se sengwe sa phošo.
260 Lena bao le wetšego kgole, le dula gae Laboraro mašego
gomme ga le tle godimo mo kerekeng, le bogela dithelebišene,
le mašego a mangwe a kereke! Naganang, o—o ka nnete o re,
gomme ge o swanetše go tla kerekeng, o swanetše go ikgapeletša
ka bowena go e dira, ka gore o nagana gore ke molao go e dira.
O swanetše go e dira. Ke selo sa go hlomphega go e dira. Gomme
ge o sa rate go e dira, fao go se sengwe sa phošo. Fao go Moya wo
Mokgethwa o go dirago go rata go direlaModimo.
261 Bjale, ka seo, ge dihlogo tša lena di sa inamišitšwe, bohle ba
ba ikwelago gore ba ka rata go dira go thoma le Modimo, bošego
bjo, emišetša seatla sa gago godimo. Feela yo mongwe le yo
mongwe ka mo bjale, e no bea seatla sa gago godimo, yo mongwe
le yo mongwe, gohle go dikologa. Modimo a go šegofatše, a
go šegofatše, wena, wena, wena, wena. Modimo a le šegofatše.
Gabotse. Ke ya go le rapelela.
262 Tate wa Magodimong, bjale ke boletše Mantšu a Gago ka
go ba molaleng le go bonagala, le go ripa, ka mo ke tsebago
gore bjang. E sego go ba go fapana; ge e ka ba mokgwa wa
ka, Morena, ke swanetše go ba yo motee aletareng. Eupša ge ke
bona yo mongwe, ngwanešu wa ka goba kgaetšedi, a nwelela ka
sekepeng sa kgale sa go dutla, gomme ke sa ba goeletše, goba go
ba kgalema, goba ka mokgwa wo mongwe go ba ntšhetša ka ntle
ga seemo seo, gona ga ke ba rate. Ke leka go ba ntšhetša ka ntle,
Morena, gore ba kgone go bolokega.
263 O Modimo wa Legodimo, ke rapelela yo mongwe le yo
mongwe yo motee wa bona bao ba swaretšego diatla tša bona
godimo. Ke bone ba bantši ba basadi ba bannyane bao ba meriri
ya go kotwa ba emišeditše diatla tša bona godimo, ka mogau wa
go lekanela ka bona go fihla ba tseba gore ba phošo. Fao go bile
ba bantši ba sego ba dira. Bjale, O Moahlodi wa seo. Eupša ke a
rapela, Modimo, gore O tla phološa bao. E fe. Eng…
264 Banna bao ba emišeditšego seatla sa bona godimo, banna
ba maatla ba bakaone ba baswa ba dutše le basadi ba bona,
le go ya pele, ba emišeditše seatla sa bona godimo. Batšofadi
ba emišeditše diatla tša bona godimo. Bjale, Tate, re swanetše
go tlogela lefase le dilo tša lefase, goba re ka se kgone go
direla Wena.

265 Ke a rapela gore O tla iponagatša ka Bowena bošego bjo ka
tsela ye e lego gore batho ba tla bona, leo, Lentšu le boletšwego.
Banna ba ka kgona go bolela sengwe le sengwe. Eupša ge
Modimo a etla go dikologa le go tiišetša Lentšu la Gagwe, go
netefatša gore ke Lentšu la Gagwe, gona re tlogelwa ntle le
boitshwarelelo bjo bo itšego. Ke a rapela, Tate, gore O tla e fa
bošego bjo. Gomme ka pela ge batho ba…
266 Mohlomongwe ba bantši ba bona ke badiradibe. Ba mmalwa
ba emišeditšwe diatla tša bona godimo, bjalo ka badiradibe.
Gomme ke a rapela, Tate, ka pela ge ba bona ponagatšo…Le
go tshepa gore O tla e dira bošego bjo, o tla laetša Bowena, gore
bofelo bo mo. Morwa yo a letetšwego ka pela o tla fihla go Peu
ya Abraham, le gore Sodoma e tla fišwa.
267 Letšatši le lengwe kua go ka se be letlapa le le tlogetšwego
godimo ga le lengwe, la Phoenix. Moedi o tla swielwa go
hlweka. Ka toropongkgolo bošego bjo moo bootswa, go nwa
dinotswakwa, bomme ba go kgoga disekerete, barwedi, go
tantsha, go menekana, go tšwelapele, banna ba phela ka go
hloka maitshwaro, sebe sa toropokgolo ye! Oo Modimo, eupša
ke lebelela tlase go e kgabola, le go nagana, “Mohola ke eng wa
go no leka?”
268 Eupša ka gona ke lebelela tlase go kgabola kua le go bona
Seetša se sennyane fa le fale, Mokritse yo a ikgafilego, a rapela.
“Bohle ba ba fegelwago le go lla ka baka la makgapa a a
dirwago ka gare ga toropokgolo, Morongwa o ile a rongwa go
bea Setswalelo godimo ga bona, go ba swaya, gomme e be e le
bona ba ka se senywego.” Gomme ke a rapela, Tate, go tla ba
ba bantši ba tla bago Bakriste ba go ikgafa, ba go amega kudu,
ba go se boife go bitša ntle kgahlanong le bobe. Modimo, ka go
letšatši le, a re bolele dilo tše di lokilego.
269 Gomme fao go tla baLetšatši laKahlolo le le tlago, gommeka
gona ba tla hloka seitshwarelo, ka gore Molaetša wo bošego bjo
o tla lahlelwa godimo ga sekirini, ditentana tša lefaufau, gomme
ka moka re tla araba. Ka fao ke a rapela, Tate, gore O tla bolotša
dipelo tša bona go tšwa go dilo tše dingwe le tše dingwe tša lefase,
gore ba phele bomodimo ka go lefase le la bjale. Re e kgopela
Leineng la Jesu. Amene.
270 Tshwarelo go le swarelela. Re…Ke—ke latetše ka nnete.
Gomme ga—ga ke…Ke swanetše go be ke le ntle. Bja go feta…
Bošego bjo bongwe le bjo bongwe, ke tšwetše ntle tikologong,
ka iri ya lesome, llatalata kudu. Ke be ke nyaka go tšwela ntle
bošego bjo kamasometharo go tšwa go senyane. Ga se ka e dira.

Bjale, motsotso feela, go bea se—se setswalelo go se ke se
boletšego.
271 Bjale, ka nnete, ga ke moreri. Mongwe le mongwe o tseba
seo. Ga ke ne thuto, gomme ke šomiša mantšu a ka a kgale a
Kentucky a “his,” “hain’t,” le “tote,” le “fetch,” le “carry,” le

“them thar.” Gomme le a tseba ga ke moreri ka mokgwa woo.
Ga ke ne thuto go ba.

272 Eupša ke nna Mokriste. Morena Jesu o mphološitše go tšwa
sebeng. Ke tseba seo. Gomme O mphile Lentšu le lengwe go
tiišetša bonnyane bjo ke bo tsebago. Selo se nnoši, ga ke leke go
bea tlhathollo ye e itšego ya sephiri. Ke no Le bala. Gomme eng
kapa eng Le se bolelago, ke bolela selo sa go swana. Le a bona?
Ke tšohle ke di tsebago. Le a bona? Bjale, ge le hlatholotšwe ka go
fošagala, ga ke tsebe. Ke no le bolela ka tsela ye le hlatholotšwego
mo. Le a bona? Gomme ka mehla o ema ka morago ga lona, le go
le thekga.

273 Ke a dumela gore Jesu Kriste o tla ka pela. Ke a dumela
gore Ke Jesu wa go swana, maabane, lehono, le go ya go ile. Ke
a dumela gore O rile, “Lebakana le lennyane, gomme lefase,”
kosmos, tshepedišo ya lefase, “e ka se re bone ga…se Mpone
gape. Go le bjalo, lena le tla Mpona, lena, Kereke, ka gore Nna,”
lešala mong, “Ke tla ba le lena, le ka go lena, go fihla bofelong
bja lefase. Mediro ye ke e dirago le tla e dira le lena.” Le dumela
seo? [Phuthego e re, “Amene.”—Mor.] Re hwetša ntle mediro ye A
e dirilego, ka fao A iponatšago ka Boyena.

274 Ke a rapela, bošego bjo, gore Modimo o tla tšea kereke ye…
Bjale, ga go kgathale gore O tla ntlotša ga kaakang, O swanetše
go le tlotša, le lena. Le a bona? Ga go kgathale ke ga kaakang
Moya wo Mokgethwa o tla lekago go bolela mo, O swanetše go
ba le se sengwe ntlemo, go o kwa.

275 Jesu o fetile go kgabola sehlopha sa batho, letšatši le tee,
gommeba be ba goa, “Rabi, Rabi, re thabile go ba lewena godimo
mo, bokae kae.” Jesu a no sepelela pele.

276 Gomme fao go be go le mosadi yo monnyane yo a tlilego
go dikologa gomme a kgwatha morumo wa seaparo sa Gagwe,
gomme a ya morago le go dula fase. Jesu a ema gomme a re, “Ke
mang a Nkgwathilego?”

277 Gobaneng, Simone Petro o rile go Yena, mo o ka rego,
gobaneng, a Mo sola. O rile, “Gabotse, gobaneng O ka bolela selo
sa go swana le seo? Yomongwe le yomongwe o aGo kgwatha.”

278 A re, “Eupša Ke a kwa gore Ke a fokola. Bokwala,” E lego
maatla, “bo tšwele go Nna.”

279 A lebelela gohle go dikologa godimo ga batheeletši. Fao go
be go le yo mongwe yo a Mo dumetšego. Ga go kgathale, fao go
ka be go be go le makgolo fao, eupša go be go le yo mongwe a
dumetšego. A hwetša mosadi yo monnyane yola, a mmotša ka
taba ya madi a gagwe, a be a eme, gomme o be a fodišitšwe. A
yeo ke therešo? [Phuthego e re, “Amene.”—Mor.] A sepelela thwi
pele. Le a bona? O a swanamaabane, lehono, le go ya go ile.

280 Bjale, re ne dikarata tša thapelo di filwe ntle. Re file ntle
seripa sa tšona, godimo kua bošego bja go feta, seripa sa tšona
bošego bjo.
281 A re thomile go tloga go yamathomo, bošego bja go feta? A re
thomile ka lesometlhano la mathomo goba masomepedi, bošego
bja go feta, go tloga go tee go fihla go bokae kae? Ke eng? O
reng? [Yo mongwe o re, “Masomepedi.”—Mor.] Tee go fihla ka
masomepedi. Go lokile. Bontši bja bona bamo bošego bjo.
282 A re feng tše dingwe go tšwa lehlakoreng la morago la
yona, gona. A re thomeng. A re boneng. Re ne metsotso ye
lesometlhano, a re feng dikarata tše lesometlhano, gona. A re
boneng, e tla bamasomeseswai tlhano go ya go lekgolo le tee. A re
thomeng go tloga gomasomeseswai tlhano, go ya go lekgolo tee.
283 Ke mang a nago le karata ya thapelo masomeseswai
tlhano? Emišetša seatla sa gago godimo. Masomeseswai
tlhano, mosadi morago kua? Etla godimo mo, kgaetšedi.
Masemeseswai tshela, ke mang a nago masomeseswai tshela?
Thwi mo. Masomeseswai šupa, masomeseswai šupa. Yo
mongwe emiša seatla sa gago, masomeseswai šupa. Monna
yo, masomeseswai šupa. Masomeseswai seswai, masomeseswai
seswai. Masomeseswai senyane, masomeseswai senyane.
Masomesenyane, masomesenyane tee, masomesenyane pedi,
masomesenyane tharo, masomesenyane nne, masomesenyane
tlhano, masomesenyane tlhano. Ya. Masomesenyane tshela,
masomesenyane šupa. Masomesenyane tshela, ga se ka e bona
e emela godimo, masomesenyane tshela. Bjale, ge o ne karata
ya gago, tlaa. Le a bona? Masomesenyane šupa, masomesenyane
seswai, masomesenyane senyane, lekgolo le letee. Go lokile. Ge
batho ba…Tee, pedi, tharo, nne, tlhano, tshela, šupa, seswai,
senyane. Fao go e ka ba seswai ga di gona.
284 Bjale theetšang. Ke therešo. O se kewa tla godimomo ka sebe
se lekeletše godimo ga bophelo bja gago. Bokaone o se bolele ntle
fao, go Modimo. Eupša ge—ge o ne, ge o ipoletše sebe sa gago,
etla pele.
285 Ke ba bakae ntle fao ba se nago karata ya thapelo, gomme o
nyaka Jesu a go fodiša? Emiša seatla sa gago. Ke ba bakae ba ka
dumelago, ge Jesu Kriste a ka dira…Ge A…Ke ba bakae ba
dumelago se?
286 Hlokomelang. Ke ya go botšiša badiredi ba ka morago ga
ka. Baena, a ke therešo, bjalo ka badiredi ba Ebangedi, re a
dumela gore Beibele, Testamente ye Mpsha, Puku ya Bahebere,
e bolela, gore, “Ke Moprista yo Mogolo thwi bjale”? [Badiredi
ba re, “Amene.”—Mor.] “Moprista yo mogolo yo a kgonago go
kgwathwa ke dikwi tša mefokolo ya rena?” A yeo ke therešo,
baena? [“Amene.”]
287 Ke ba bakae ntle fao ba tsebago gore Beibele e bolela gore,
“Moprista yoMogolo”? [Phuthego e re, “Amene.”—Mor.]

288 Gabotse, ge A le Moprista yo mogolo a ka kgonago go
kgwathwa ke dikwi tša mefokolo ya rena, bjale, O dirile bjang,
ge A swana maabane, lehono, le go ya go ile, gona, O dirile
bjang ge yo mongwe a Mo kgwathile ka maikutlo a mefokolo
ya bona? Mosadi yo monnyane ka taba ya madi, yo a Mo
kgwathilego, ka gore o be a ne nyakego ya go kgwathwa; O
retologile, gomme a lebelela go dikologa go fihla A mo hweditše,
a mmitša. A yeo ke therešo? A yeo ke therešo, baena? [Badiredi
ba re, “Amene.”—Mor.] Bjale, ge A le Moprista yo Mogolo wa go
swana, O tla swanela ke go dira ka tsela ya go swana, ka gore
Ke—Ke Moprista yo Mogolo. A ke therešo? [“Amene.”] Gabotse,
O tla swanela go dira ka tsela ya go swana.
289 Bjale, ga le hloke dikarata tša thapelo. Aowa. Ga o hloke
karata ya thapelo. Selo se nnoši o se hlokago ke go ba le tumelo
ka go Modimo. O ne tumelo, e no dumela ka pelo yohle ya gago
gore Jesu Kriste o fodiša balwetši le batlaišwa, gomme ka nnete
O tla e dira.
290 Bjale, a re inamišeng dihlogo tša rena feela lebaka bakeng sa
thapelo bjale, gape, pele eng kapa eng e bolelwa goba e dirwa.
Bjale, ga ke bolele gore O tla e dira. Ke a tshepa gore O tla
dira. Eupša ke—ke a dumela, gomme ke a tshepa gore O tla e
dira. Bjale, ge A ka e dira, ke ba bakae ba lena ba tla dumelago?
Emišetša seatla sa gago godimo. A nke a e fe, ke thapelo ya ka.
291 Tate waMagodimong, bjale ke boletše se Lentšu la gago le se
bolelago, “Go tlogela tšohle, go latela Wena.” Bao ba tlogetšego
tšohle, ba tla Go bona. Gomme ga go kgathale se O ka se dirago,
bao ba ka se tlogelago sebe gomme ba latela, ba ka se tsoge ba
kgona go kwešiša. Bao ba tlogelago sebe, go se dumele…
292 Re a tseba gore sebe ke go se dumele. Ga go kgathale gore re
phela bokgethwa bjang, tšeo tšohle re di dirago, ge re sa fela re sa
dumele, re badiradibe. Beibele e re, “Yo a sa dumelego o šetše a
ahlotšwe.” Ka fao re a tseba gore re swanetše go dumela “Lentšu
le lengwe le le lengwe le tšwelego molomong wa Modimo.” Leo e
swanetše go ba borotho bja rena bja kamehla.
293 Gomme ke a rapela, Tate, gore, bjalo ka ge ke tsopotše go
tšwa Mangwalong bošego bjo, ditshepišo tša Gago tša matšatši
a a mafelelo, le se re ka se lebelelago sa matšatši a mafelelo. Ge
se be se lokile, Morena, gona tiišetša Mantšu a ka maswao a go
latela. E fe.
294 Ke ikgafela ka bonna go Wena, le Lentšu, le batho. Ke a
rapela, Tate, gore O tla bolotša dipelo ntle kua, go dumela ka
pelo tša bona tšohle, gomme gagologolo ba ba yago go ba ka
mothalong wa thapelo. Gomme ka gona a nke batho ba bone
gore Mesia, Jesu Kriste, Moya wo Mokgethwa, o ne rena bošego
bjo. O ka Kerekeng, Kereke Mokgethiwa, mmiletšwa ntle, Peu ya
Abraham, ka tshepišo ya bogoši. E fe, Leineng la Jesu. Amene.

295 Bjale, bjale a ke no lebelela, lebakana. Bjale, re no ya go tšea
nako ya rena, lebaka la metsotso e se mekae feela, metsotso e se
mekae feela, e ka ba metsotso ye lesome.
296 A le a Mo rata? [Phuthego e re, “Amene.”—Mor.] A le a
Mo dumela? [“Amene.”] A le dumela gore dilo tše tšeo ke di
badilego go tšwa Lentšung bošego bjo ke therešo? [“Amene.”] A
le a dumela Jesu o dirile seo ge A be a le lefaseng? [“Amene.”]
A le a dumela O e tshepišitše? [“Amene.”] A le dumela re ka
matšatšing a mafelelo? [“Amene.”] Bjale, yeo ke tshepišo ya
Gagwe. O swanetše go e phela. “Ge le dula ka go Nna, Mantšu
a Ka a dula ka go lena, gona kgopelang se le se nyakago. Se tla
direlwa lena.” Bjale, lebaka la rena le maikemišetšo a swanetše
go ba a go loka. O swanetše go dumela seo ka pelo ya gago yohle.
297 Bjale, ga ke nagane gore go motho ka mothalong wa thapelo
yo ke mo tsebago. Re basetsebane. Ke nna mosetsebje. Ntle mo,
basetsebane. Bohle ba le tsebago gore ga ke tsebe selo ka lena,
lena ba le lego ka go mothalo wa thapelo wo monnyane wa
nthathanamo, emišetša seatla sa gago godimo, o tseba gore ga ke
tsebe selo kawena. Go lokile. Bohle ntle kua, yo a tsebago gore ga
ke go tsebe, goba go tseba selo ka wena, emišetša seatla sa gago
godimo, e no bona. Fao ke lena. Gona, ke selo se se utilwego. Fa
ke batee ka dikarata tša thapelo. Fale ke o tee ntle le karata ya
thapelo…
298 Karata ya thapelo ga se selo eupša karata ye nnyane le
nomoro godimo ga yona. Go no go fa nomoro, mošemane o tla
tlase gomme a hlakahlakanye godimo, gomme mang kapa mang
a nyakago karata ya thapelo a ka kgona go ba le yona. Gomme
ga a tsebe, ga go yo mongwe gape a tsebago, moo ke…Gabotse,
a ka se tsebe ge dikarata di hlakahlakantšwe tšohle godimo, go
tšwa lefelong le letee go ya go le lengwe. Ba ka se tsoge ba tseba
gore ke mang a yago go ba ka mothalong wa thapelo, ka gore ga
re kgone go bolela se. Nako ye ntši, re di tšeela tlase kua…
299 Ge la mathomo ke thomile ntle, re bile le monna kua a rekiša
dikarata tša thapelo. Yo mongwe o rile, “Ke tla go fa ditolara tše
makgolotlhano go beamosadiwa ka kamothalong.” Le a bona?
300 Ke tšere morwa wa ka mong. Ka gona ka re, “Morwa, o
itlhatswa ka bowena le batho, gore ba tsebe gore o ka se rekiše
karata ya thapelo, ema pele ga bona, hlakanya dikarata tša
thapelo godimo kamokgwawo, ka gona o di fe ntle go yomongwe
le yo mongwe a nyakago. Gomme ntle ga fao, morwa, o ka se
tsoge wa tseba mo ke yago go bitša go tšwa gona go fihla ke fihla
tlase kua.”
301 Ke ba bakae ba bonego seo ka kopanong, nako ka morago ga
nako? [Phuthego e re, “Amene.”—Mor.] Feela nako ye nngwe le
ye nngwe, ke tla fetola, le go ya mo, moo. Gomme ka gona, ntle
ga fao, moo yo motee a fodišitšwego sefaleng, go bile tasene e

biditšwe ntle moo, le a bona, yeo ke therešo, ntle le dikarata tša
thapelo.
302 Ka fao ke go se palelwe ga Morena Jesu Kriste, wa go swana
maabane, lehono, le go ya go ile.
303 A le ka tlogela tšohle, go Mo latela? A le a rata go tlogela go
se dumele ga lena, go Mo latela bakeng sa phodišo? Tlogela tša
lena—tša lena dilo tša lefase, go Mo latela ka bokgethwa, le go
sepelela Yena. Dirang seo bjale. Ga ke re O tla e dira. Ge A dira,
gona le tla tseba.
304 Mosadi yo a emego thwi mo, se ke—se ke seswantšho gape,
bjalo ka ge ke boletše bošego bja go feta, sa Mokgethwa Johane
4. Mo go monna le mosadi, ba kopana nako ya mathomo ka
bophelong. Gomme e be e le pankeng ye nnyane. Ge o be o kile
wa ba godimo ka Samaria, ka ntle ga Sekara kua, se—se sediba se
senyane, fao go ponagalo ye nnyane ye botse, merara godimo ka
thoko ga sona, kamokgwawoo. Fao kemomosadi a bego a dutše,
a bolela le Jesu. Monna, mosadi, ba kopane nako ya mathomo.
Gomme o boditše mosadi yola se bothata bja gagwe e bego e le
bjona. Bothata bja gagwe, e be e le modiradibe.
305 E ka no ba yena. A ka no be e le modiradibe. A ka no ba e
le moikaketši. A ka no ba e le mokgethwa. A ka no ba a nyaka
phodišo ya mmele wa gagwe. A ka no ba a nyaka phodišo ya yo
mongwe gape. A ka no ba a ne ditšhelete. Yena, ga ke tsebe gore
o mo bakeng sa eng. Ke no se kgone go bolela. O nno ema fale,
mosadi. Seo ke tšohle. Yeo ke therešo. Ga se ra ke ra tsoge ra
kopana. Eupša geMorena Jesu a ka tla mo…
306 Bjale, go mo fodiša, ge a babja, nka se kgone go e dira. Nka
se kgone go dira se Modimo a šetšego a se dirile. Bjale, selo se
nnoši…
307 Go ka reng ge Jesu a be a eme mo a apere sutu ye? Ge a tlile
go Jesu gomme a rile, “Jesu, a o kamphodiša?”
308 Gabotse, O be a tla re, “NgwanawaKa, Ke šetše ke dirile seo.
Ke gobaditšwe ka baka la dikarogo tša gago. Ka megogomo ya
Ka o fodišitšwe.” A ke therešo? [Phuthego e re, “Amene.”—Mor.]
Ke mošomo wo o feditšwego.
309 O a tla, o re, “Jesu, a O ka mphološa? A O ka mphološa?” Yeo
ga se potšišo. O šetše a e dirile.
310 “Morena Jesu, ke amogela Poelano ya Gago. Ke nna
modiradibe.” Le a bona? O pholišitšwe morago kua. O fodišitšwe
morago kua. O nno e amogela. Le phološitšwe ka tumelo. Ka
tumelo o amogela phološo ya gago.
311 Gomme yo mongwe o tla go dikologa, o le botša gore ba na le
maatla a go fodiša, gomme ba ka kgona go go fodiša, o tla ba…
tloga kgole le seo, ka gore ga se yona. Maatla a phodišo a ka go
Kriste, mošomo wo o šetšego o feditšwe.

312 Ge monna a go botša Modimo o mo file maatla a go lebalela
dibe, le go dira seo, o se e kgolwe. Di šetše di lebaletšwe. Jesu o
ememo bošego bjo, selo se nnoši, se tla bega gore O be a leMorwa
wa Modimo.
313 Go ka reng ge A…Go ka reng ge diatla tša ka di be di tletše
mabadi a dipekere, le madi a ela go tšwa go wona, le meetlwa go
kgabaganya mo? Seo go le bjalo se be se ka se e dire Jesu. Yeo e
be e tla ba nama ya ka.
314 Gomme re a tseba gore nama e dutše ka seatleng se setona
sa Modimo. Gomme ge e etla, nako e ka se sa ba gona. Yeo ke
therešo. Ge Jesu a theoga, seo ke yohle ya yona.
315 Eupša O mo ka sebopego sa Moya. Gomme ka gona Bophelo
bja Gagwe bo ka go wena le nna, go go fa tumelo le go mpha
tumelo.
316 Bjale, lebelela fa. Se—se segodišamantšu, ge go be go se
lentšu mo go bolela ka go sona, se tla ba semuma ka go
phethagala. A yeo ke therešo?
317 Bjale, lebelelang. Theetša sekgauswi, gore le se e foše bjale.
Ye taba, ge Modimo a ka e dira, e tla e rarolla.
318 Bjale, segodišamantšu se se ka se kgone go bolela go feta selo,
ka gore ga se ne selo go bolela ka sona. A yeo ke therešo? Bjale,
tsela e nnoši yeo segodišamantšu se ka kgonago go bolela, ke gore
se sengwe se bolelele ka go sona.
319 Bjale, ke nna yo. Ga ke tsebe mosadi yola, ga se ka ke ka
mmona. Tše ke diatla tša ka pele ga Modimo, gomme o emišitše
diatla tša gagwe, gore re be re sa tsebane. Ga ke tsebe selo ka
yena. Eupša, go fihla se Sengwe se etla ka mo, go bolela se se
lego phošo fao, ke nna semuma, le nna, ka gore ga ke tsebe selo.
Modimo o a tseba yeo ke therešo. Le a bona? E swanetše e be se
Sengwe se direga go bolela.
320 Bjale, o ka kgona go tšea kgetho ya gago. Ge o, bjalo ka Filipi,
o rile…Goba, Nathanaele o rile, “Wena o Kriste, Morwa wa
Modimo wa go phela. Wena o—o kgoši ya Israele.” Le a bona?
Goba o be o ka kgona go ba bona ba re e be e le Beletsebubu. Le
bona mo ba lego bošego bjo? Ke a makala gore Nathanaele o kae
bošego bjo. Go se hwe. Le a bona? Tšea kgetho ya gago. Seo se
godimo ga gago. Le a bona?
321 Eupša bjale, ke bolela seo, ke letile go bona ge A ka mpha
tlotšo. Ge A sa mphe tlotšo, gona go ne selo se tee nka kgonago
go se dira, bagwera, ke go kgopela tshwarelo, gore Yena ga se a
kopana le nna bošego bjo. Gomme ka gona re tla no bea diatla
godimo ga batho ba ba babjago le go ba rapelela, le go kgopela
mogau, go dira pitšo ya aletara, le go ya gae. Tšeo ke tšohle re ka
kgonago go di dira. Tšeo ke tšohle nka kgonago go di dira.
322 Eupša geA ka tla, gona ke a nagana yomongwe le yomongwe
yo motee wa lena a emišitšego seatla sa gagwe, gore o be o nyaka

go bona Kriste, ke a nagana ke mošomo wa gago, ka pela ge se se
fedile, go tla tlase fa le go khunama fase, le gore, “Morena Jesu,
bjale ke neela bonna go Wena.”
323 Ka gore, ge ke le moaketši, A ka se tsoge a hlatsela maaka.
A ka se be le selo go dira le sebe. Modimo a ka se ke. Eupša ge
ke le boditše Therešo, gona O tlamelelwa mošomong ke Lentšu
la Gagwe, go—go—go netefatša gore ke Therešo.

Modimo, e fe.
324 Bjale, e nong go ba le tlhomphokgolo. Le a bona? Kae kapa
kae ka batheeletšing, e nong go ba le tlhomphokgolo.
325 Nka no bolela le lena motsotso feela, mohumagadi, feela se
sengwe le sengwe. Ga ke kwe tlotšo godimo ga ka. Gomme ga—
ga ke go tsebe, gomme ka fao seo ke sona. Bjale, selo se nnoši ke
nyakago o se dira, ge ke go botšiša e ka ba eng, e no re “ee” le
“aowa.” O a bona? Bjale, lebaka le ke dirago se…A re no tšea se
sengwe, gore se kgone…
326 Re ka se tsoge ra nyaka go tlogela Lengwalo. Re dula thwi ka
Lengwalong, gona re a tseba re a rereša.
327 Bjale, mohlala, Jesu, bjale, O be a le tlase ka nageng ye
nngwe. Gomme O be a le tseleng ya Gagwe go ya Jeriko, e bego
e le thwi go otlologa tlase ga thaba. Eupša O bile le tlhokego ya
go feta Samaria, godimo ka tsela ye. Bjale, Tate o be a Mo romile
godimo kua. Jesu o rile…
328 Ka go tema ye e latelago, ya 5 tema, ge A fodišitše monna yo
a bego a ne mohuta wa bothata. Batho ba dikete ba be ba robetše
fao, mašaba a dihlotša, difofu, digole, ba go omelela, ba letetše
go huduwa ga meetse. Gomme Jesu a tla go feta, gomme A bona
monna yo a bego a ne bolwetši bja go se itekanele, mohlomongwe
TB, goba bothata bja proseteite, goba se sengwe. Gomme A mo
dira a fole, ka gore O tsebile gore o be a le fao, gomme o tsebile
gore o be a le ka tsela yeo. A ya pele, a tlogela lohle lešaba fao. A
ya pele, kgole. Re a tseba yeo ke therešo. A go lokile? [Phuthego
e re, “Amene.”—Mor.]
329 Ba hweditše, Bajuda ba Mo hweditše, gomme ba Mmotšiša.
Ba Mmotšiša gape bošego bjo. “Gobaneng A dirile? Ge A ne
kwelobohloko, gomme a rata yo mongwe le yo mongwe, gobane
A tlogetše lešaba lohle la dihlotša, difofu, digole, ba go omelela,
ba robetše fale?”
330 O no fodiša monna yo motee yo a bego a sa babje kudu. Bo be
bo sa ye go mmolaya. O bile le bjona, mengwaga ye masometharo
seswai. E be e le go se itekanele. O be a kgona go sepela. O rile,
“Ge ke eya tlase mogobeng, yo mongwe o a ntšhia fao.” Le a
bona? “Yo mongwe a gatela ka gare pele ga ka.” Eupša O dirile
monna yo motee yola go fola.
331 Gomme ge A be a botšišwa, šia Mantšu a Gagwe. Mokgethwa
Johane 5:19, “Ruri, ruri, ke re go lena, Morwa ga a kgone go dira

selo ka Boyena; eupša se A bonago Tate a se dira, seo Morwa o se
dira go swana.”

Ka fao ge A ile godimo Samaria, Modimo o Mo eteletše pele
godimo kua.
332 Bjale, Morena o nketeletše pele, mohlanka wa Gagwe, go ya
Phoenix. O nketeletše pele go tla mo bošego bjo. Bjale ke nna yo,
ke dira ditleleimi tša Gagwe.
333 Bjale, ge Jesu a ile godimo Samaria, selo sa mathomo A se
hweditšego e bile mosadi a tla pele ga Gagwe. O boletše le yena
go fihla A hweditše seemo sa gagwe. Ge a mmoditše, ka pela a e
lemoga go ba moporofeta goba Mesia yo a tshepišitšwego. O rile
O be a le Mesia. Le a bona?
334 Ka fao re a tseba baporofeta ba bile ka matšatšing a a
fetilego. Lehono ke Kriste. “Modimo nakong ya kgale le ka
mekgwa ya go fapana o boletše le tate ka baporofeta; ka mo
matšatšing a mafelelo ka Morwa wa Gagwe, Jesu Kriste,” e lego
Moya woMokgethwa ka go rena.

Bjale šo Yena.
335 O lemoga seo. [Kgaetšedi o re, “Ee.”—Mor.] Ke nyaka go go
botšiša, bjalo ka Mokriste yo motee go yo mongwe. Feela ka
pela ge ke lebeletše godimo kua, o ka kgona go bolela gore se
sengwe se diregile, wo bose ka nnete, wa go kokobelaMoya. A yeo
ke therešo? Emišetša seatla sa gago godimo ge yeo e le therešo,
gore batho ba tla bona. Le a bona? Bjale, thwi bjale, lebelelang
mosadi, ge le ka kgona gommona (Le bona kua?), Seetša sa ampa,
se no sepela go dikologa mosadi.
336 Bjale o sepelela go tloga go nna. Aowa. Ke go yo mongwe
gape. Ke mosadi yo mongwe gape. Ke, o rapelela mosadi, yo
mongwe gape. Ke mmatswalago. [Kgaetšedi o re, “Ee.”—Mor.]
Gomme o ne se—se seemo sa pshio. [“Ee.”] Gomme—gomme o ne
pshio e tee feela. [“Ee.”] Gomme o boifa gore ke kankere. Gomme
ke ka baka leo o le fa, go nkgopela gore ke mo rapelele. [“Ee.”]
Seo ke GO RIALO MORENA. O a dumela? Sepela, dumela ka
pelo ya gago ka moka, gomme ga ba swanela gore ba e tloše. O
se kamake. Tšea selo se sennyane seo o se swerego ka seatleng, se
bee godimo ga gagwe.
337 O dumela ka pelo ya gago yohle? [Phuthego e re,
“Amene.”—Mor.]
338 O dira bjang? Re basetsebane, le rena, yo motee go yo
mongwe. Kopano ya rena ya mathomo. Gomme ge…Modimo,
ka Morwa wa Gagwe, Jesu Kriste, o rometše Moya wa Gagwe.
Jesu o rile, “Kae kapa kae ba babedi goba ba bararo ba
kgobokanego Leineng la Ka, ke tla ba magareng ga bona.” Yeo
ke tshepišo ya Gagwe, a ga se yona? Bjale, A ka se kgone go ya
morago go tshepišo ya Gagwe.

339 Selo se nnoši, ke gore, re tapile kudu tumelong, go fihla re
šitwa go Mmona. Ke ka baka leo Modimo o romela baporofeta
lefaseng. Le a bona, batho ga ba bale Beibele ya bona, gomme ga
ba—ga ba, ba no ya, ka faoModimo kamehla o ba romela leswao.
Gomme ka mehla moporofeta ke leswao. Le a bona? Gomme
lehono Moya wo Mokgethwa ke Leswao, ka gore Ke Moporofeta
waModimo o sepela ka rena. KeMoporofetawaModimo, Leswao
la matšatši a mafelelo.
340 Bjale, ga ke go tsebe, gomme ga ke tsebe selo ka wena. Eupša
ge Morena Jesu Kriste, seo ke sa tšwago go se bolela, go tšwa
Beibeleng, a ka bolela ka nna gomme a mpotša gore o emetše
eng fao, a se ka go dira o dumele? [Kgaetšedi o re, “Ee.”—Mor.] A
se ka dira batheeletši gore ba dumele? [Phuthego e re, “Ee.”]

Bjale, Tate o theeditše. Ke a tseba.
341 O tlaišega ka seemo sa letšhogo. Yeo ke therešo. Ge yeo e le
therešo, emišetša seatla sa gago godimo.
342 Bjale, yo mongwe ntle kua o gopotše gore ke thankile seo.
Bjale, o ka se kgone go e fihla bjale, ngwanešu. E tla ka mo. Le
a bona? Ke hweditše seo. O se dumele seo. O se tsoge wa dumela
seo. Seo ke sebe. Seo ke go se dumele. Modimo o tla go ahlolela
sona. O tla araba ka letšatši la Kahlolo. Ke swanetše go bitša seo,
eupša ka mehla ke tsena bothateng.
343 Ga ke tsebe se A go boditšego sona. Nakwana feela. Ya, a
sesele sona, morithi. Ke letšhogo, go fokola. O fokotšwa ke lona,
gohle go nyama, o bile le gona nako e telele. Yeo ke therešo. O na
le bothata bjo bongwe, gape. O ne yo mongwe o a mo rapelela.
Monna wa gago, ka sepetlele, ka bothata bja teng, o sa tšwa go
ba le karo. Mdi. Good, eya gae, dumela ka pelo ya gago yohle.
Gomme bea seo godimo ga gagwe, gomme o tla—o tla ba gabotse.
Modimo a go šegofatše.
344 A O a go tseba? Le a bona? Nnete, O a dira. Ke a bona. Yoo
ke…A ga le lemoge gore Jesu wa go swana yo a sepetšego ka
Galelia ke Jesu yola wa go swana mo bošego bjo? [Phuthego e re,
“Amene.”—Mor.] A ga le lemoge seo? [“Amene.”]
345 Bjale, ga ke tsebe selo ka…ke nagana gore e le mosadi yo a
go rapelelwa, feela mo. A ke therešo? Yo mongwe wa lena batho
a kilego a tseba mosadi yola? A yo mongwe o tseba mosadi yola?
Emišetša seatla sa gago godimo. A dilo tšela di be di nepagetše?
Šišinyang diatla tša lena, ge se be se le. Thwi mo. Seo ke se
sekaone.
346 Etla. A o bolela Seisimane? [Ngwanešu o re, “Ee,
mohlophegi.”—Mor.] Yeo ke therešo.Moindia? [“Moindia.”] Ke ne
tlhompho go wena, Moamerika wa nnete. [“Ee, mohlomphegi.”]
Ga ke nagane…Nna, feela bjalo ka monna yo motee, ga ke
kgone go dira sephetho. Ke kgona feela go dira sephetho sa ka
se tee. Ga ke nagane gore ga o hwetše kwano ya maleba. O a
tseba ga ke dire. Ke a nagana, go na le go romela dimilione tše

dibilione tša ditolara, mošwamawatle, ba swanetše go hlokomela
lena batho. Therešo. Therešo. Therešo tlwa. Pelo ya ka ka mehla
e be e eya go wena. Ke be ke le ka go lefelobodulo ka San Carlos,
e sego telele go fetile. Ka fao Moya wo Mokgethwa o sepeletšego
ka kua, wa fodiša bona batho ba go šokiša!
347 Ke nna mosetsebje go wena, mohlomphegi. Ga ke go tsebe.
Ga se kake ka go bona ka bophelong bja ka. Re basetsebane ba go
felela. Yeo ke therešo. Re ditšhaba tše pedi. Ke nna Anglo-Saxon;
wena Moindia. Ke ne bonnyane bja madi ka go nna go tšwa go
mme wa ka. Makgolwake e be e le Cherokee. Ke ikgantšha ka
yona. Therešo. Eupša bjalo ka ngwanešo wa ka, ga ke dire selo
go go kweša bohloko. Ke tla no go thuša feela.
348 Setšhaba sa Maindia, ba be ba le, ge ba be ba ne o tee
magareng ga bona, yo a bego a ka bolelelapele fao diphoofolo
di bego di le, o be a eba moporofeta magareng ga bona. Gomme
ba be ba…Eupša ge a be a boleletšepele se sengwe se se bego se
sa nepagala, o be a swanetše go se hwela. O be a swanetše. Yeo
ke therešo. Ba be ba se ne go ngwega le bona.
349 Ge Modimo e le Modimo…Setšhaba se ka no ba se go file
kwano ye mpe, eupša Modimo a ka se tsoge a go fa e tee. O go
rometše Morwa wa Gagwe.
350 Ke sa tšwa go bona se se diregilego. O sa tšwa go tla go tšwa
sepetlele. [Ngwanešu o re, “Yeo ke therešo.”—Mor.] Uh-huh. O
tla mo go rapelelwa. O ne bothata bja teng, gomme o godimo go
karo. [“Ee.”] Seo ke GORIALOMORENA. Etla mo.

TatewaMagodimong, ke ahlola bothata bjo bja teng.
351 Sathane, o ikutetše ngaka, eupša o ka se tsoge wa ikutela
Modimo. Tšwela ka ntle ga gagwe, Leineng la Jesu Kriste.
Amene.

Se tshwenyege ka bjona. Eya pele, o be gabotse.
Le a dumela? [Phuthego e re, “Amene.”—Mor.]
O dira bjang?

352 Mohumagadi yo monnyane a dutšego thwi fa, a rapelago,
feela ka morago ga mosadi yo a dutšego ka pele, ka bothata
bja sebudula, o a dumela gore Morena Jesu o ya go go fodiša,
mohumagadi? [Kgaetšedi o re, “Ke a dumela O dirile.”—Mor.] Yeo
ke yona.
353 Mpotšeng o kgwathile Mang. O dikgato tše masomepedi go
tloga go nna. O kgwathile Moprista yo Mogolo, yeo ke therešo,
yo a kgonago go kgwathwa ke dikwi tša mefokolo ya rena. A ga
le dumele seo? [Phuthego e re, “Amene.”—Mor.]
354 O a dumela, mohumagadi? [Kgaetšedi o re, “Ee.”—Mor.] O
a dumela Modimo a ka kgona go mpotša gore bothata bja gago
ke eng? [“Ee, ke a dira.”] Ga se wena yo a nago le bothata. Ke
samme wa gago. [“Yeo ke therešo.”] O na le kankere. [“Ee.”] Yeo

ke therešo. O se ke…Dumela, o se ke wa kamaka. Tšea sakatuku
se o mo swaretšego sona, gomme o se bee godimo ga gagwe.
Dumela ka pelo ya gago yohle. O tla tšwela ka ntle go yona. [“O
Jesu!”] O tla dumela ka pelo ya gago yohle. [“Ke leboga Wena,
Jesu.”] Eya pele go theoga. Uh-huh.
355 Eba le tumelo. O e dumele ka pelo ya gago yohle? [Phuthego
e re, “Amene.”—Mor.]

E tlogile sefaleng bjale. E ka batheeletšing.
356 Ke yomonnyane, mosadi yomosese o dutše thwi morago kua,
yo a nago le TB. O dutše morago kua, o a rapela. O a dumela
Modimo o tla go dira o welwe ke maruru? O a dira? Mohumagadi
yo monnyane a lebeletšego thwi go otlologa go kgabola, tsela
morago ka morago. Emišetša seatla sa gago godimo, morago
kua, mohumagadi, thwi ka morago ga monna yo a retologago
go dikologa. Dumela ka pelo ya gago yohle. Ee. Yo monnyane,
mosadi wa go kota moriri. Go lokile. Yeo ke yona. E dumele,
gomme go fedile.
357 O kgwathile eng, tsela morago kua ka morago? Ke le hlohla
gore le e dumele.
358 Go reng ka wena, mohumagadi? O a dumela bothata bjoo bja
mokokotlo bo go tlogetše, ge e sa le o eme mo? Gabotse, gona, e
no ya pele. Ke tšohle o swanetšego go di dira. [Kgaetšedi o re,
“Ke leboga Wena, Jesu.”—Mor.] E dumele ka tšohle di lego ka
go wena.
359 O bile le selo sa go swana. Ka fao ge o ka no dumela, e no
tšwelapele o matšhetša pele, o re, “Ke leboga Wena, Morena. E
dire gabotse.” Dumela ka pelo yohle ya gago.
360 O a boifa o ya go golofala ka athiraitise. A ga go bjalo? Ka
fao ge o dumela, dumela ka pelo ya gago, sepela o dumela ka
pelo ya gago yohle, gomme o welwe ke maruru. Seo ke tšohle o
swanetšego go di dira, ke go dumela.
361 Le a dumela? [Phuthego e re, “Amene.”—Mor.] Go reng ka ba
bangwe ba lena batho ntle kua? A le ka tumelong, le a dumela?
362 Go ka reng ge ke go boditše gore Jesu o go fodišitše, o emego
fao, a o ka e dumela? [Kgaetšedi o re, “Amene.”—Mor.] E no thoma
go sepelela pele, le a bona, o dumela ka pelo ya gago yohle.
363 O nyaka go ya gae, o je selalelo sa gago? O a dumela teng
yeo ya kgale ya go boifa e go tlogetše? Eya pele, eja ge o nyaka.
Dumela.

A le a dumela? [Phuthego e re, “Amene.”—Mor.]
364 Go reng ka mosadi yola a dutšego godimo kua, a rapelelago
yo monnyane yola, ngwana yola, o ne seemo sa madi? O a dumela
Modimo o tla fodiša ngwana?Go lokile, o ka kgona go ba le yona.
365 Seo se rathile mohumagadi yola, thwi—thwi kgauswi le wena
fao. O dutše fale o rapelela seemo sa letšhogo, yeo ke therešo, o

kgauswi le wena. Gape, o na le ngwaneno yo a nago le seemo
sa monagano. Yeo ke therešo. O ne mme yo a nago le leihlo le
lebe. Ge o dumela ka pelo yohle ya gago, Modimo o tla ba dira
ba welwe ke maruru. Amene.
366 Le a Mo dumela? [Phuthego e re, “Amene,” le go
hlalala—Mor.]
367 Go reng ka wena godimo mo, ka setulong sa bagolofadi? O
a dumela? Yoo ke morwa wa gago a dutšego fao, se sa tšwa go
bolela seo gona. Yoo ke morwago. O ne kankere sefahlegong
sa gago. O kwa ka bothata. O nyaka kolobetšo ya Moya wo
Mokgethwa. Yeo ke therešo. Ge o e dumela ka pelo ya gago yohle!
O mo dumelela yona, morwa? O e dumela ka pelo yohle ya gago?
Mmotše ka tsebeng ya gagwe. Bea seatla sa gago godimo ga
gagwe, gomme a amogele kolobetšo yaMoyawoMokgethwa.
368 Le a dumela Jesu Kriste o a swana maabane, lehono, le go ya
go ile? [Phuthego e a hlalala—Mor.]
369 Le a dumela Mesia, Mesia yo mogolo wa Modimo, o sepela
magareng ga batho baGagwe? [Phuthego e a hlalala—Mor.]
370 A le a rata go tlogela tšohle le go latela Yena? [Phuthego e
a hlalala—Mor.] Ge le dira, emišetšang diatla tša lena go Yena,
gomme le re, “Ke tla Mo latela. Ke tla Mo latela. Ke tla Mo
dumela. Lentšu le lengwe le le lengwe A le bolelago, ke tla
Mo dumela. Ke tla otlolla bophelo bja ka. Ke tla Mo šomela.”
Modimo baa le kgaogelo! Modimo a le šegofatše.
371 Ke ba bakae badumedi ba lego ka mo bjale? Emišetša seatla
sa gago godimo. [Phuthego e a hlalala—Mor.]
372 Ke ba bakae ba nyakago go ba kgauswi le Yena? Emišetša
seatla sa gago godimo. [Phuthego e a hlalala—Mor.] Bohle ba ba
nyakago go ba kgauswi le Yena le go Mo amogela thwi bjale, O
thwi mo. Bjo ke Bogona bja Gagwe.
373 Monna yola morago kua ka bothata bja proseteite, bo fedile,
ngwanešu. Modimo o go fodišitše yona nako yeo.
374 Gobaneng, E no ya mo gohle ka mokgwa woo, ka Seetšeng, e
dikologa gohle tikologong bogodimo bja moago. Se sengwe le se
sengwe se ka no direga thwi bjale. Re ka kgona go ba le Pentecost
ye nngwe gape, ge le ka no e dumela. [Phuthego e a hlalala—Mor.]
375 Emelelang ka maoto a lena, yo mongwe le yo mongwe yo
motee wa lena. Emišetšang diatla tša lena go Modimo. Mo feng
tumišo. [Phuthego e hlalala gagolo le go rapela—Mor.]
376 Re leboga Wena, Morena Jesu. Re rapela Wena, Tate, ka gore
O Mophološi wa rena le Modimo wa rena. O mo. O hlatsetše
Lentšu. O Le netefaditše go ba bjalo. O Modimo, Mesia, wa go
swana maabane, lehono, le go ya go ile. Ntle le go palelwa, ntle
le go kamaka, O wa go swana Morena Jesu. Tumišo e be go Leina
la Gagwe le lekgethwa!

377 A le a Mo rata? E reng, “Amene.” [Phuthego e re, “Amene,” le
go hlalala—Mor.]
378 Ke ba bakae ba lena e lego badumedi bjale? Emiša seatla sa
gago. [Phuthego e re, “Amene.”—Mor.] Bjale, Jesu o boletše se, ka
Boyena, “Maswao a a tla latela bona ba ba dumelago. Ge ba bea
diatla tša bona godimo ga balwetši, ba tla welwa ke maruru.” Ga
se nna ke nnoši yo a nago le Moya woMokgethwa. Le na leWona,
le lena. O modumedi, feela go no swana le ge ke le modumedi.
Bjale tlogela go kamaka ga gago gohle.
379 Bea seatla sa gago godimo ga yo mongwe gomme o dumele
goreModimo o ya go fodišamotho yoo, go ya ka Lentšu laGagwe.
Ge a ka boloka mohuta wo…O bea seatla sa gago godimo ga yo
mongwe, e ya go ba rapelela, e re, “Morena, fodiša motho yola.”
Rapela gomme o bone se se tla diregago. Omodumedi. [Phuthego
e a hlalala le go rapela—Mor.]
380 Ramaatlakamoka Modimo, Leineng la Jesu Kriste re fentše
diabolo. Re mo kgadile, le go kgeila maatla a gagwe go tloga go
yena. Kamegogoma yaMorena JesuKriste re dirwa go loka.

[Phuthego e tšwelapele go hlalala le go rapela—Mor.] 

